
ብጽባሕና እንታይ ትሓስብብጽባሕና እንታይ ትሓስብ
ሕብረተሰባት ካበይ ናበይ ሕብረተሰባት ካበይ ናበይ 

ብኸመይ?ብኸመይ?

ሰኣን’ታ ጭራም ወረቐትሰኣን’ታ ጭራም ወረቐት

ባሕቲ ግንቦት - ኣህጉራዊ መዓልቲ ሰራሕተኛታት፡ ብደረጃ ሃገር ተኸቢራ

ባሕቲ ግንቦት - ኣህጉራዊ መዓልቲ 
ሰራሕተኛታት፡ “ሞያዊ ብቕዓት፡ ደራኺ 
ንልምዓት” ብዝብል ቴማ - ብደረጃ ሃገር 
ንመበል 33 ግዜ ኣብ ኣዳራሽ ሃገራዊ 
ኮንፈደረሽን ሰራሕተኛታት ኤርትራ 
ብዝተገብረ ስነ-ስርዓት ተኸቢራ።
 ኣብ’ቲ ሚኒስተራት ዝርከብዎም 

ላዕለዎት ሰበ-ስልጣን መንግስቲን ግንባርን 
ዝተረኽቡሉ ስነ-ስርዓት፡ ምክትል ዋና 

ጸሓፊ ሃገራዊ ኮንፈደረሽን ሰራሕተኛታት 
ኤርትራ ኣቶ ክብረኣብ ኪዳነ፡ ንተሃዋሲ 
ዓለማዊ ክስተት ኣብ ግምት ብምእታው፡ 
ኤርትራ ምስ ህሉው ኵነታት እናተሳነየት 
ብምዕሩይ ክፍሊት፡ ጾታዊ ማዕርነት ኣብ 
ዕዮ፡ ኣቕርቦት ናጻ ዕድላት ትምህርትን 
ስልጠናን - ማሕበራዊ ፍትሒ ንምንጋስ 
ተመዝግቦ ዘላ ገስጋስ ዘሐብን ምዃኑ 
ብምጥቃስ፡ ልምዓት ብሞያዊ ብቕዓት 

ክድረኽ ይጽንሓለይ ዘይበሃሎ ጉዳይ 
ከምዝዀነ ኣዘኻኺሩ።
 ኣብ ሚኒስትሪ ዕዮን ማሕበራዊ 

ድሕነትን ዋና ዳይረክተር ክፍሊ ዕዮ 
ኣቶ ወልደየሱስ ኤሊሳ ብወገኑ፡ ነቶም 
ንሰውራና ዘዐወቱን ሃገርና ልኡላውነታ 
ተዓቂቡ ንክቕጽል ዘኽኣሉን ክብርታት 
ስራሕ ዓቂብና፡ ኣብ ህንጸትን ልምዓትን 
ሃገር ንቕድሚት ክንጐዪ ናይ 

መድረኽ ሕቶ ምዃኑ ብምዝኽኻር፡ 
ዘላቒ ማሕበረ-ቊጠባዊ ሰረት ንምንጻፍ 
ኣብ ኣድማዒ ምሕደራ ዕዮ ዝተሰረተ 
ዕቑር ዓቕሚ-ሰብ ምልላይ፣ ምስ እዋን 
ዝኸይድ ሽቕለት ምፍጣርን ምስኡ 
ዝሳነ ስልጠናታት ምውዳብን፣ ሞያዊ 
ድሕነትን ጥዕናን ምውሓስ፣ ማሕበራዊ 
ውሕስነት ምርግጋጽ፣ ከምኡ’ውን ሰላማዊ 
ዝምድናታት ዕዮ ምስፋንን ምሕያልን 

ኣገደስቲ ረቛሒታት ምዃኖም ገሊጹ። 
 ኣብ’ቲ ብስነ-ጥበባዊ መሰናድኦታት 

ዝማዕረገ ኣጋጣሚ፡ ንፈደረሽን ኣስራሕቲ 
ኤርትራ ብምውካል ቃል ዘስምዐ ኣቶ 
ሰለሙን ክፍለ፡ ጉዳይ ሰራሕተኛታት ኣብ 
ኤርትራ - ናይ ቀዳምነታት ቀዳምነት 
ከምዝዀነ፡ መንግስቲ ኤርትራ ኣብ 1991 
ዘውጸኦ ኣዋጅ ሕጊ ዕዮ ናይ’ዚ መርኣያ 
ምዃኑ ኣገንዚቡ።

ጋሽ-ባርካ - ስፖርታዊ፡ ባህላውን ትምህርታውን ቅነ ኣብያተ-ትምህርቲ ተኻዪዱ
ኣብ ዝሓለፈ ቅንያት ኣብ ኩለን ዞባታት፡ 

ስፖርታዊ፡ ባህላውን ትምህርታውን ቅነ 
ኣብያተ-ትምህርቲ ከምእተኻየደ - ከካብ 
ቦታኡ ዝበጽሓና ሓበሬታ የረድእ።  
 ኣብ ዞባ ጋሽ-ባርካ፡ “ዕጥቅና ፍልጠት 

- ዕዮና ልምዓት” ብዝብል ቴማ፡ ካብ 26 
ክሳብ 29 ሚያዝያ ኣብ ባረንቱ ተቓኒዑ።
 ኣወሃሃዲ መደባት ባህሊ፡ ስፖርትን 

ጥዕናን መምህር ሰለሙን ተኽለሃይማኖት፡ 
ቅነ ትምህርቲ ኣካል ዕለታዊ ንጥፈታት 
መስርሕ ምምሃርን ምስትምሃርን ስለዝዀነ፡ 
ልዑል ኣትኲሮ ከምዝወሃቦ ብምሕባር፡ ሎሚ 
ዓመት ካብ 16 ንኡሳን ዞባታት ዝመጽኡ 
1644 ተመሃሮ፡ ከምኡ’ውን 222 ኣለይቲ 
ከምእተሳተፉ ገሊጹ። 
 ሓላፊ ጨንፈር ሚኒስትሪ ትምህርቲ 

ዞባ ጋሽ-ባርካ መምህር መሓመድ-ዓሊ 
ኢብራሂም ድማ፡ ቅነ ትምህርቲ  - ብቕዓት 
ስነ-ኣእምሮን ኣካላትን ተመሃሮ ዝሃንጽ 

ኣገዳሲ መደብ ከምዝዀነ ኣረዲኡ። 
 ኣመሓዳሪ ዞባ ጋሽ-ባርካ ኣምባሳደር 

ማሕሙድ ዓሊ ሕሩይ፡ እዚ ካብ ዓመት 

ናብ ዓመት እናደመቐ ዝመጽእ ዘሎ ቅነ፡ 
ውጽኢት ጻዕሪ መማህራንን ወለድን 
ከምዝዀነ ብምርግጋጽ፡ ንቀጻልነቱ 

ምምሕዳር ዞባ ኣበርክቶ ከምዝገብር ገሊጹ።
 ኣቐዲሙ ኣብ ዞባ ሰሜናዊ ቀይሕ ባሕሪ - 

ኣብ ጊንዳዕ ካብ 26-28፣ ኣብ ገላዕሎ ካብ 19-

21፣ ኣብ ዞባ ዓንሰባ ድማ ኣብ ሓመልማሎ 
ካብ 18-21 ሚያዝያ ተመሳሳሊ ቅነ ኣብያተ-
ትምህርቲ ከምእተኻየደ ተፈሊጡ።

ኣስማጥ - ተጠቃምነት ምሩጽ ዘርኢ ንምስፋሕ ይስራሓሉኣብ ንኡስ ዞባ ኣስማጥ፡ ተጠቃምነት ምሩጽ 
ዘርኢ ንምዕባይ ይስራሓሉ ከምዘሎ፡ ሓላፊ 
ሕርሻ ኣብ’ቲ ንኡስ ዞባ ኣቶ ያሲን ዑስማን 
ገሊጹ።
 ምሩጽ ዘርኢ ብልቱግን መሸላን፡ ምስ 

ኩነታት ናይ’ቲ ከባቢ ከም ዝሳነ ብመጽናዕቲ 

ምርግጋጹን ንትግባረኡ ከምእተጀመረን 
ዝጠቐሰ ኣቶ ያሲን፡ ኣብ ዝሓለፈ ክራማት 
ብሰንኪ ዋሕዲ ዝናብ ከም’ቲ ዝድለ እቶት 
ከምዘይተረኽቦ፡ ኣብ መጻኢ ግን ጸቒጦም 

ክሰርሑሉ መደብ ከምዘሎ ኣረዲኡ።
 ሕርሻዊ እቶት ንምስሳን፡ ምዕቃብ ማይን 

ሓመድን መሰረታዊ ብምዃኑ፡ ካብ ዓመት 
ናብ ዓመት እናተመሓየሸ ዝኸይድ ዕዉት 

ንጥፈታት ይሰላሰል ከምዘሎ ብምጥቃስ፡ ካብ 
ወርሒ ጥሪ 2024 ዝጀመረ - ኣብ መሬት 
ሕርሻ ቀጻሊ ማእቶት ይካየድ ምህላዉ 
ሓቢሩ።

  በቲ ኣብ ሸሞንተ ምምሕዳራት ከባቢ፡ ዛጊት 
ኣስታት 330 ሄክታር ሓድሽ ዛላ ብእምኒ፡ 277 
ሄክታር ድማ ብሓመድ ክስራሕ እንከሎ፣ 248 
ሄክታር ዛላ ከምእተጸገነ ብተወሳኺ ኣብሪሁ።

ዩኤል ወናኒ ብጫን ቀጠልያን ዩኤል ወናኒ ብጫን ቀጠልያን 
ማልያ ኮይኑማልያ ኮይኑ

 ኣህጉራዊ መዓልቲ ሰራሕተኛታት  ኣህጉራዊ መዓልቲ ሰራሕተኛታት 
ኣብ ዞባታት. . .!ኣብ ዞባታት. . .!

ስእሊ - ኣቤል በረኸት

ብዘይካ ሰኑይ መዓልታዊ እትሕተም ጋዜጣብዘይካ ሰኑይ መዓልታዊ እትሕተም ጋዜጣ
ዋና ኣሰናዳኢ

ኣስፍሃ ተኽለማርያም

ምክትል ኣሰናዳኢ
 ብርሃነ ምሕረትኣብ

ቍ.ስ 116266 / 201820 (256)

ቦርድ ምስንዳእ

ዮሴፍ ሃይለማርያም
ምሉእብርሃን ሃብተገብርኤል

ተስፋኣለም የማነ
ተስፋልደት መብራህቱ

ቤተልሄም ታደሰ

ቍ.ስ 201820 (250) 
ፋክስ. 127749 - ቍ.ሳ.ጶ. 247

ምዝርጋሕ ጋዜጣ 
ቍ.ስ.200454-07121322

ምልክታ 
ቍ.ስ. 125013 - ቍ.ሳ.ጶ. 1284

ለይ-ኣውት
ፍርቱና ኤፍሬም 

ትንሱእ ፍስሃየ

ሳምራዊት ሃብተ

ዝኽሪ ባሕቲ ግንቦት - ኣህጉራዊ መዓልቲ ሰራሕተኛታት ኣብ ዞባታት. . .!
ባሕቲ ግንቦት - ኣህጉራዊ መዓልቲ 

ሰራሕተኛታት 2024፡ “ሞያዊ ብቕዓት፡ 
ደራኺ ንልምዓት!” ብዝብል ቴማ፡ 
ብደረጃ ዞባ ሰ/ቀ/ባሕሪ ብ25 ሚያዝያ ኣብ 
ባጽዕ፣ ብደረጃ ዞባ ዓንሰባ ብ26 ሚያዝያ 
ኣብ ከረን፣ ብደረጃ ዞባ ጋሽ-ባርካ ብ27 
ሚያዝያ ኣብ ባረንቱ፣ ብደረጃ ዞባ ደቡብ 
ብ29 ሚያዝያ ኣብ መንደፈራ፣ ኣብ 
ዞባ ደ/ቀ/ባሕሪ ድማ፡ ትማሊ 1 ግንቦት 
ኣብ ዓሰብ - ብዝተፈላለዩ መሰናድኦታት 
ተዘኪራ።
 ኣብ’ቲ ናይ ባጽዕ፡ ኣባል ማእከላይ 

ባይቶ ሃገራዊ ኮንፈደረሽን ሰራሕተኛታት 
ኤርትራ ወ/ሮ ኣስመረት ተኸስተ - 
ብሃ.ኮ.ሰ.ኤ. ዝውጠን መደባት ኣብ ምዕዋት፡ 
ኣካላት መንግስትን ግንባርን ንዝገብርዎ 
ኣበርክቶ በቲ ኣጋጣሚ ኣመስጊና። 
 ኣመሓዳሪት ዞባ ሰ/ቀ/ባሕሪ ወ/ሮ 

ኣስመረት ኣብርሃ ድማ፡ ኤርትራውያን 
ሰራሕተኛታት ኣብ ዝተፈላለየ መድረኻት 
ንዝገበርዎን ኣብ’ዚ እዋን’ዚ መደባት 
ህንጸት ሃገር ንምድንፋዕ ዝገብርዎ ዘለዉን 
ኣበርክቶ ሞጒሳ።
 ኣብ ከረን ከኣ፡ ሓላፊ ሃ.ኮ.ሰ.ኤ. ኣብ 

ዞባ ዓንሰባ ኣቶ ኣቶብርሃን ገብራት፡ እታ 
ዕለት - ሰራሕተኛታት ቃሎም ንዝበረኸ 
ኣበርክቶ ዘሐድሱላ ምዃና ብምዝኽኻር፡ 
ሞያዊ ብቕዓት ሰራሕኛተታት - ኣብ 
ጸጽባሕ ክሕደስን ብስልጠናን ትምህርቲን 
ክስነን ከምዝግባእ ኣገንዚቡ። 
 ጸሓፊ ህግደፍ ዞባ ዓንሰባ ኣቶ ሃይለ 

ተወልደብርሃን እውን፡ ሰራሕተኛታት 
- ብመንገዲ ውዳቤታቶም ኣቢሎም፡ 
መደባት ህንጸት ንምዕዋት ኣበርክቶኦም 
ንምሕያል ክሰርሑ ተላብዩ። 
 ኣብ ባረንቱ፡ ሓላፊ ሃ.ኮ.ሰ.ኤ ኣብ’ቲ 

ዞባ ኣቶ ዓብዱ ሳልሕ፡ ባሕቲ ግንቦት - 
ሰራሕተኛታት ፖለቲካዊ፡ ማሕበራዊ፡ 
ቁጠባውን ባህላውን መዳያት ህይወቶም 

ዝሰርዑላ ኣገዳሲት ዕለት 
ምዃና ድሕሪ ምጥቃስ፡ 
ፍሉይነት ቃልሲ ኤርትራውያን 
ሰራሕተኛታት በብመድረኹ 
ዘርዚሩ።
 ኣመሓዳሪ ዞባ ጋሽ-ባርካ 

ኣምባሳደር ማሕሙድ ዓሊ 
ሕሩይ፡ ኣገዳስነት ሞያዊ 
ትምህርቲ ኣብ ኣፍራይነት 
ብምጥቃስ፡ ሰራሕተኛታት - 
በብዓውዱ ስልጠና ክውደበሎም 
ከምዘድሊ ኣስሚርሉ።  
 ኣብ’ቲ ናይ መንደፈራ 

ብተመሳሳሊ፡ ሓላፊ ሃ.ኮ.ሰ.ኤ. ዞባ 
ደቡብ ኣቶ ተኸስተ ምሕረትኣብ፡ 
ሰራሕተኛታት ኤርትራ ሓደ 
ዘመን ዘቚጸረ ፖለቲካውን 
ዕጥቃውን ቃልሲ ብምክያድ - 
ማሕበራዊ ደርብታት ክሰብሩን 
ሕቶ ቃልሲ ንናጽነት ክምልሱን 
ረዚን መስዋእቲ ብምኽፋሎም፡ 
መዓልቲ ሰራሕተኛታት 
ንኤርትራውያን ሓለፋ ከምዘለዋ 
ገሊጹ።
 ሓላፊ ጨንፈር ዕዮን 

ማሕበራዊ ድሕነትን ኣቶ 
ሃይለ ገብረሚካኤል ድማ፡ 
ዕዮን ዓያይነትን ክብ ብምባል - 
ኣፍራይነትን ውጽኢት ስራሕን 
ንምዕባይ ዝሰላሰል ንጥፈታት 
ልዑል ኣተኲሮ ክወሃቦ 
ኣዘኻኺሩ። 
 ኣብ ዓሰብ ድማ - ሓላፊ 

ሃ.ኮ.ሰ.ኤ. ኣብቲ ዞባ ኣቶ 
ሑሴን ኻልድ፡ ህንጸት ሃገር 
ኣብ ኣፍራይነት ሰራሕተኛታት 
ስለዝምርኰስ፡ ሰራሕተኛታት 
ውዳበታቶም ብምሕያል 
ኣበርክቶኦም ከዕዝዙ ተላብዩ።

በዓል-መዚ መጓዓዝያ ምድሪ፡ ዝዀነት ተሽከርካሪት ኣብ ዝተመዝገበትሉ ንጥፈት ጥራይ ክትዓዪ ኣተሓሳሲቡ
በዓል-መዚ መጓዓዝያ ምድሪ፡ ኩሎም 

ወነንትን መራሕትን ተሽከርከርቲ ብሓፈሻ፡ 
ወነንቲ ኮድ-1ን ታክስን ድማ ብፍላይ፡ 
ኣብ ዝተመዝገብዎን ዝተመደቡሉን 
ንጥፈት ጥራይ ክዓዩ ኣተሓሳሲቡ።
 ግዝያዊ ዋና ዳይረክተር ናይ’ቲ በዓል-

ውዕል መድሕን ብምእታውን ሕጋውነት 
ከተማልእ፣ ጐድኒ-ጐድኑ ድማ - ኣብ’ቲ 

ዝተፈቕደላ ንጥፈት ጥራይ ክትዋሳእ 
ከምዝግባእ ኣገንዚቡ።
 ኣብ 2022 ንዝተኻየደ ቁጽጽራዊ 

ስርሓት ብዝምልከት ኣቶ ፋኒኤል፡ 
ልዕሊ 4 ሽሕ ዝዀና ኮድ-1 መካይን 
ኣብ ዘይፍቀደለን ንጥፈት እናተሳተፋ 
ብዝተገብረለን ምክትታል ተታሒዘን፡ 
ነፍሲ-ወከፈን ን3 ኣዋርሕ ታርጋ 
ምውራድን 5 ሽሕ ናቕፋን  
መቕጻዕቲ ከምእተበየነለን፣ ኣብ 2023 
ድማ ብተመሳሳሊ ጥሕሰት፡ ኣስታት 
3 ሽሕ መካይን ኮድ-1 ከምእተቐጽዓ 
ሓቢሩ።
 ብጥሕሰት ሕጊ ዝተኸሰሱ 60 

መራሕትን ወነንትን ታክሲ እውን፡ ካብ’ቲ 
ብሕጊ ዝተወሰነ 10 ናቕፋ ታሪፍ ንላዕሊ 
ከኽፍሉ ስለዝተታሕዙ፡ ነፍሲ-ወከፎም 
ን3 ኣዋርሕ ታርጋ ናይ ምውራድን 5 
ሽሕ ናቕፋን መቕጻዕቲ ከምእተወሰነሎም 
ገሊጹ።
 ኣብ መወዳእታ ኣቶ ፋኒኤል፡ ወነንቲ 

ኮድ-1ን ታክሲን፡ ንዘሎ ጸገም መጓዓዝያ 
ብምዝማዝ ካብ ዘርእይዎ ዘለዉ 
ዘይሕጋውን ዘይስነ-ምግባራውን ባህርያት 
ክቑጠቡ፣ ሕብረተሰብ እውን ኣንጻር 
ረብሓታቱ ንዝትግበር ዘሎ ወሰኽ ታሪፍን 
ዘይሕጋዊ ምንቅስቓሳትን ክቃወምን ናብ 
ሕጊ ከቕርቦምን ተላብዩ።

መዚ ኣቶ ፋኒኤል ጸጋይ፡ ኣብ 2022ን 
2023ን ከምኡ’ውን ኣብ ቀዳማይ ርብዒ 
ዓመት 2024 ንዝተራእየ ጥሕሰት ሕጊን 
ዝተወስደ ሕጋዊ ስጉምትን ብዝምልከት 
ንኤሪና ኣብ ዝሃቦ ሓበሬታ፡ ዝዀነት መኪና 
ፈለማ ዓመታዊ ቦሎ-ክላውዶ ብምግባርን 

ዜና



ሓዳስ   ኤርትራ መበል 33 ዓመት ቁ.210 2 ግንቦት 2024 - ገጽ 3

ሕብረተሰባት ካበይ ናበይ ብኸመይ?
 እዚ ጽሑፍ’ዚ ካብታ ብሲራክ 

ክፍለ ተዳልያ ንማሕተም ኣብ 
ምቅርራብ እትርከብ 2ይ ቅጺ መጽሓፍ 
“ሕብረተሰብ ካበይ ናበይ ብኸመይ?” 
እተወስደ’ዩ። ኣብ 1ይን 2ይን ክፋል 
ብዛዕባ ማሕበረሰብ፣ ማሕበራዊ ኣምራትን 
ሓሳባትን፣ ምዕራባዊ-ስልጣነን ዓቃባዊ 
ዝንባለ ምዕራባውያን ክኢላታትን፣ 
መሰረት ዓለምለኻዊ ድንጋገ ሰብኣዊ 
መሰላት ዝኾነ ባህልን ክብርታትን 
ገሊጽና ነይርና። መቐጸልታኡ ይስዕብ፦

ሊበራላዊ ዝንባለ ልዑል ኣተኩሮ ሊበራላዊ ዝንባለ ልዑል ኣተኩሮ 
ኣብ “ውልቀሰብ”ኣብ “ውልቀሰብ”
 ንቁጠባውን ፖለቲካዊን ጉዳያት 

ብመንጽር “ውልቀሰብ”ን “ማሕበረሰብ”ን 
ብዝምልከት ምዕራባውያን ብዙሕ እዮም 
ጽሒፎም። ንኣብነት ኣዳም ስሚዝ፡ 
ውልቀሰብ ንረብሓ ገዛእ-ርእሱ ክብል 
“ብዘይረአ ኢድ” ተመሪሑ፡ ዘይወጠኖ 
ረብሓ ሕብረተስብ ይፈጥር ይብል። 
ነዚ ሓሳብ’ዚ ብምምጣጥ፡ “ውልቃዊ 
ውነና” (Privtae Property) እንኮ 
ርትዓዊ ምዕባለ ዘረጋግጽ መገዲ ገይርካ 
ይግለጽ እዩ። ብግዜ ኣዳም ስሚዝን 
ድሕሪኡን ንፖለቲካዊ ጉዳያት ካብ 
ማሕበረሰብ ነጺሎም ዝገልጹ ብዙሓት 
ሓሳባት ማዕቢሎም እዮም። “ዓለምለኻዊ 
ድንጋገ ሰብኣዊ መሰላት” ንባዕሉ ካብዚ 
መረዳእታ’ዚ ዝፈልፈለ እዩ።
   ኣተኩሮና ጽሑፍና ብዛዕባ መሰል’ዩ። 

“መሰል”እንታይ ማለት እዩ? እንታይ 
የጠቓልል? መን ይህብ? “መሰል” 
ከይጠሓስ’ከ መን የረጋግጾ? ዝብል 
ሕቶታት ድማ መኻይድቱ እዩ። ብዛዕባ 
መሰል ክዝረብ እንከሎ፡ ብዝወሓደ ክልተ 
ሰባት ወይ ልዕሊኡ ኣለዉ ማለት’ዩ። 
መሰል ክበሃል እንከሎ ንውልቀሰብ፡ 
ስድራቤት፡ ማሕበራዊ-ጉጅለ (ማይ-
ቤት፡ እንዳ፡ ቀቢላ፡ ደቀንስትዮ፡ ጸለምቲ፡ 
ሓረስቶት፡ ሸቃሎ ወዘተ.)፡ ሓደ ልኡላዊ 
ማሕበረሰብ (ሃገር)፡ ክሳብ ብዓለም ደረጃ 
(ንኣብነት ጉዳይ ከባብያዊ ድሕነትን 
ብከላን) ዝምልከ’ዩ። “መሰል” እምበኣር 
ካብ “ማሕበረስብ” ነጺልካ ዝርአ 
ኣይኮነን። ብዓንደ ርእሱ’ውን መሰል 
ማለት ሓደ ማሕበረሰብ ንውልቀሰብ ድዩ 
ንሰባት (ማሕበራዊ-ጉጅለ) ዘፍቅዶ ማለት 
እዩ። ንኣብነት ደንቢ (ቅዋም፡ ሕጊ) ሓደ 
ሃገር፡ ዜጋታትን ካልኦትን እንታይ መሰል 
ከምዘለዎም ዝገልጽ’ዩ። መን እንታይ 
መሰል ኣለዎ፡ መሰል ብኸመይ ኣብ 
ግብሪ ይውዕሉ፡ ኣብ ትግባረኡ ዝዕንቅፉ 
(መሰል ዝገፉ) ብኸምይ ይእገዱ ወይ 
ይቕጽዑ ይዝርዝር። ኣብ ታሪኽ፡ ካብ 
ጥንቲ ክሳብ መጀመርታ 20 ክፍለ 
ዘመን መሰል ሰባት ብማሕበረሰብ’ዩ 
ዝወሃብን ዝጸንዕን ነይሩ። ንኣብነት 
ናይ ጥንቲ ሕጊ-እንዳባ ኤርትራ መሰል 
ኣባላት ማሕበራዊ-ጉጅለን ካልኦትን 
ብንጹር ይገልጽ።
   ኣብ ዝሓለፈ 4,000 ዓመት፡ ንኣሽቱን 

ዓበይትን ማሕበረስባት (መንግስታት፡ 
ስልጣነታት፡ እምብራጦርያታት)  
ንኣብነት ዌስትፋልያ ናይ ሰላም ውዕል 
(Peace of Westphalia October 
1648)፡ ጸኒሑ ከኣ ብደረጃ ዘመናውያን 
ሃገራት መሰል ሃገራት ዘረጋግጽ 
ውዕላት ይፍረሙ ነይሮም እዮም። ካብ 
ጥንቲ ከኣ ብደረጃ ማሕበረስብ ጸኒሑ 
ከኣ ብደረጃ ሃገር መሰል ውልቀሰብ 

ሓሳባትሓሳባትሓሳባትሓሳባት
ዘረጋግጹ ሕጋጋት ይወጹ ነይሮም። 
ብደረጃ ኣህጉር/ዓለም መሰል ውልቀሰብ 
ዝድንግግ ውዕል ግን ናይ መጀመርያ 
እቲ ኣብ ዝሓለፈ ጽሑፍና ዝርኣናዮ 
ድንጋገ ሕቡራት መንግስታት 1948 
ጥራይ እዩ።
   “መሰል” ትርጉም ንክህልዎ፡ ኣብቲ 

መሰል ዘፍቅድ ማሕበረሰብ ሓፈሻዊ 
ርድኢትን ተቐባልነትን ክህልዎ ኣለዎ። 
እቲ ዝምልከቶ ሕብረተሰብ ዘይርድኦ 
ወይ ዘይቅበሎ “መሰል” ትርጉም 
የብሉን። ብኻልእ ኣበሃህላ፡ ካልእ ሃገር 
ወይ ኣህጉራዊ ምትእኽኻብ፡ ንካልእ 
ሃገር (ሕብረተሰብ) ዘስገደድ “መሰል” 
ክህብ ግብራዊ ትርጉም የብሉን። 
ሞራላዊ ፍርዲ ኣይኮናን ንህብ ዘለና። 
ንኣብነት መሰል ደቀንስትዮ፡ ኣብ ዝኾነ 
እዋንን ኣብ ዝኾነ ቦታን፡ ብሞራልን 
ሕግን ቅቡል ክኸዉን ዘለዎ ጉዳይ’ዩ። 
ይኹን’ምበር ኣብተን ደሞክራሲያውያን 
ዝበሃላ ሃገራት፡ ደቀንስትዮ መባእታዊ 
መሰል ምድማጽ፡ ንብዙሕ ዘመናት 
ተነፊግወን ነይሩ። ምዕቡላት ናይ ምዕራብ 
ደሞክራሲያውያን ሃገራት፡ ንማዕረ ስራሕ 
ማዕረ ደሞዝ ዝብል ስማዊ “መሰል” 
ሃልዩወን፡ ክሳብ ሎሚ ደቀንስትዮ 
ይኹን ካልኦት (ንኣብነት ጸለምቲ 
ኣፍሪቃውያን፡ እስያውያን) ትሕቲ 
ጻዕዳ ሰብኣይ እዮም ዝኽፈሉ። ነቲ ኣብ 
ሕጊ ዝሰፈረ “መሰል” ንምትግባሩ ከኣ 
ምዕቡላት ሃገራት ዝወስድኦ ስጉምቲ 
የለን። ብኣንጻሩ “መሰል” ዜጋታት 
ናይ ሳልሳይ ዓለም ሃገራት (ኣፍሪቃ፡ 
እስያን ደቡብ ኣመሪካን) ንምስግዳድ 
ዘይገብረኦ ምፍርራሕን ጸቕጥን የለን። 
ንኣብነት ዝምድና ሓደ-ጾታ ክሳብ ሎሚ 
ኣብ ብዙሓት ምዕቡላት ሃገራት በቲ 
ሕብረተሰብ ቅቡል ኣይኮነን። እዚ እናኾነ 
ግን፡ ኣብተን ሳልሳይ-ዓለም ዝብልአን 
ሃገራት ነዚ መሰል’ዚ ንምስግዳድ ክቐጽዓ 
ይጓየያ።
   “መሰል” ዜጋታት ቅድሚ 

ኹሉ ነቲ ዝምልከቶ ማሕበረሰብ 
(ሃገር) ዝምልከ’ዩ። ተጠቃሚ ከኣ እቲ 
ማሕበረሰብ (ሃገር) እዩ። ሓደ ማሕበረሰብ 
(ሃገር) ኣብ መንጎኡ ሰፊሕ መረዳእታን 
ተቐባልነትን ንዘለዎ “መስል” ከተግብር 
ግቡኡን ኣገዳሲን እዩ። ብዝተረፈ፡ ሓደ 
ስርዓት፡ ምስ ክብርታት ሓደ ሕብረተሰብ 
ዝጻረሩ፡ ብደገ ወይ ብውሑዳት 
ባእታታት ተደፋፊኡ ሕብረተሰብ 
ዘይርደኦ/ዘይቅበሎ “መሰል” ከተግብር 
ምስዝፍትን፡ ነቲ ሕብረተሰብ ናብ 
ዝኸፍአ ኩነታት ከምርሖ ይኽእል’ዩ። 
ንኣብነት፡ ኣብ ቅዋም ሕ.መ. ኣመሪካ 
ውልቀሰብ ብረት ክውንን መሰሉ’ዩ። 
ኣብ ካልእ ሃገር ግን መሰል ምውናን 
ብረት ናብ ፍኑው ቅትለት ዘምርሕ 
ክኸውን ይኽእል። ስለዚ ኣመሪካ ከም 
“መሰል” ስለ ዝፈለጠቶ ካልእ ሃገር 
ክትክተሎ ግድን ኣይኮነን።
    “መሰል”: ሓደ ማሕበረሰብ 

ንዜጋታቱ ሓባራዊ ረብሓ ከምዘለዎ 
ኣረዲኡ “ዘፍቅዶ” እዩ። ንውልቀሰብ 
ወይ ድማ ብፍሉይ ኣብ ሕሉፍ 
ንዝተጎድኡ ወይ’ውን መድረኽ 
ዝጠልቦ ንክፋል ማሕበረሰብ - ንኣብነት 
ደቀንስትዮ፡ ቆልዑ፡ ኣካለ-ስንኩላን - 
“ዝፍቀድ” ክኸውን ይኽእል። 

 “መሰል” ብመንጽር ውልቀሰብ  “መሰል” ብመንጽር ውልቀሰብ 
   “መሰል” ብሓፈሻ ‘መሰል-ናጽነት’ 

(libety-rights): ‘ዝተሰጋገረ መሰል’ 
(claim-rights) ኢልካ ኣብ ክልተ 
ክመቀል ይከኣል። ነቲ ‘መሰል-ናጽነት’ 
ዝብል እውን ‘መባእታዊ መሰል-ናጽነት’፡ 
‘ካልኣዊ መሰል-ናጽነት’ ኢልካ ኣብ ክትለ 
ምኽፋሉ ሓጋዚ’ዩ። መባእታዊ-መሰል 
እንታይ የጠቓልል፡ ካልኣዊ-መሰል’ከ 
ዝብል ሕቶ ብቐንዱ ንማሕበረሰብ (ሃገር) 
ዝግደፍ ኮይኑ፡ ኣብ ዝሓለፈ ጽሑፍና 
ዝጠቐስናዮ ‘ናይ ማስለው ደረጃታት 
ድልየት’ ወይ ተምሳሉ ከም መወከሲ 
ተጠቒምካ፡ እቶምታሕተዎት ደረጀታት 
ድልየት ዝብሃሉ፡ ማይ፡ መግቢ፡ ጸጥታ/
ርግኣት፡ መጽለሊ/መንበሪ፡ ጥዕና፡ 
ትምህርቲ፡ ስራሕ ወዘተ. ከም መባእታዊ-
መሰል ክቚጸሩ ይኽእሉ። ናይ ሰባት 
ላዕለዎት ደረጃታት ድልየት ንምምላእ 
ዝሕግዙ ነገራት ከኣ ከም “ካልኣዊ-
መሰል” ኢልካ ምግላጾም ይከኣል።
   መባእታዊን ካልኣዊን መሰል 

ዝብል ኣገላልጻ ኣብ ምዕቡላት ሃገራት 
ልሙድ ኣይኮነን። እቲ ምኽንያት፡ 
ኣብ መብዛሕትአን ምዕቡላት ሃገራት 
ምዕራብ ብተዛማዲ “መባእታዊ-መሰል” 
ስለ ‘ዝተማልአ’ ይኸውን። ወይ’ውን፡ 
ኣብዘን ሃገራት፡ ድልየት/ትጽቢት 
(መሰል) ታሕተዋይ ቀጸላ ሕብረተሰብ 
ግቡእ ኣቓልቦ ስለዘይወሃቦ ይኸውን።  
ኣብ ምምዕባል ዝርከባ ሃገራት ግን፡ 
መባእታዊ-መሰል፡ ካልኣዊ-መሰል ኣብ 
ዝብል ጉዳይ ንጹር መረዳእታ ክህልወን 
ኣገዳሲ’ዩ። ምኽንያቱ ማሕበረሰብ ነቶም 
መባእታዊ መሰላት እንተዘየማሊኡ፡ 
ሰላም ኣይረክብን ጥራይ ዘይኮነ ከም 
ማሕበረሰብ (ሃገር)ክቕጽል’ውን ኣሸጋሪ 
ስለዝኾነ። ኣብ ዝሓለፈ 20 ዓመት ኣብ 
ኣፍሪቃ ዝረኣናዮ ህዝባዊ ናዕቢ ብቐንዱ 
መባእታዊ ድልየት/ትጽቢት (መሰል) ናይ 
ሰባት ስለ ዘይተማልአ’ዩ። 
   “ዝተሰጋገረ-መሰል”፡ ሓደ 

ውልቀሰብ ናብ ካልእ ውልቀሰብ ወይ 
ኣካል ዘሰጋገሮ ኮይኑ፡ ብመዓልታዊ 
ኣዘራርባ “ውክልና” እንብሎ’ዩ። መሰሉ 
ብውክልና ንሳልሳይ ኣካል ዘሰጋግር 
“ዋና” መሰል’ዩ። ተወካሊ ዝበሃል ድማ 
ረብሓ/ድልየት/ጉዳይ ወካሊ ከማልእ 
ዝምዘዝ’ዩ። “ዝተሰጋገረ-መሰል” ናይ 
ገዝእ ርእሱ ሕልኽላኻት ኣለዎ።
   ገለ ክፋል “መሰል” ኣብ ሕጋጋት 

ሃገር ብንጹር ዝተገልጸ/ዝተሰነደ ኮይኑ፡ 
ንምርድኡን ምትግባሩን ብተዛማዲ 
ቀሊል’ዩ። ይኹን’ምበር ዝበዝሕ ግዜ 
“መሰል” ብሕጊ ዝተገልጸ/ዝተሰነደ 
ኣይኮነን። ብሕጊ ዘይተሰነደ መሰል፡ 
ሓፈሻዊ መረዳእታን ተቐባልነትን 
ሕብረተሰብ ስለዘለዎ፡ ብዙሕ ኣዛራቢ 
ኣይኮነን። ኣብ ገለ እዋናት ግን፡ 
ውልቀሰብ ወይ ክፋል ሕብረተሰብ ከም 
“መሰል” ዝርደኦን ዝቕበሎን ኮይኑ፡ 
ገለ ክፋል ከም “መሰል” ዘይፈልጦ/
ዘይቅበሎ ክኸውን ይኽእል። ንኣብነት 
ኣብ ሕብረተሰብ ኤርትራ ንኣረጋውያን/
ደቀንስትዮ ኣብ ሪጋ ከተሕልፎም፡ 
ኣብ ኣውቶቡስ ኮፍ ከተብሎም፡ ከም 
“መሰል” እዩ ዝውሰድ፡ መሰሎም’ዩ 
ዝብል ሕጊ ግን የለን። 
   “መሰል” ብሕጊ ዝፍቀድ 

ይኹን ብልምዲ ዝኽበር፡ ኩሉ 
ኣባል ማሕበረሰብ ብማዕረ ዝርደኦን 
ዝቕበሎን ኣብቲ ሕብረተሰብ ዝሰረጸ 
(ወድዓዊ) ገይርካ ምውሳዱ ግጉይ’ዩ። 

ይውሓዱ ይብዝሑ፡ እናተፈለጦም ድዩ 
ከይተፈለጦም፡ መሰል ሰባት ዝገህስሉ 
ኩነታት ስለዘሎ።
   ኣብ ዝኾነ ማሕበረሰብ (ሃገር) 

ብልምዲ ዝፍቀዱ “መሰላት” ልዑል 
ኣገዳስነት ኣለዎም። ክብሪታት 
ሕብረተሰብ ስለዝኾኑ። ይኹን’ምበር 
ሓሓሊፉ ‘ናይ መን ልምዲ?’ ዝብል ሕቶ 
ከለዓዕል ይኽእል’ዩ። ኣብዚ ጽሑፍ’ዚ 
እተንተኩረሉ እምበኣር ብቐንዱ ነቲ 
ብሕጊ ዝፍቀድ “መሰል” ኢና።
    ብሕጊ ዝፍቀድ “መሰል”፡ 

ውልቀሰባት ብኸመይ ይርድእዎ? 
ዝብል ሕቶ ኣገዳሲ’ዩ። ብሓርፋፍ ኩሉ 
ውልቀሰብ ሕጊ ዘፍቅደሉ “መሰላት” 
ብዝምልከት ግንዛበ ሃልዩዎ፡ ነዚ 
መረዳእታ ብመንጽር ረብሓኡ ክርእዮ 
ባህርያዊ’ዩ። ኣብ ሓደ ሃገር፡ ኩሉ ዜጋ 
መሰል ዝስተ ጽሩይ ማይ ሃልዩዎ፡ ሓደ 
ኣብ ገዝኡ ምንጪ ጽሩይ ዝስተ ማይ 
ዘለዎ፡ ኣብ ከባቢኡ ዝስተ ጽሩይ ማይ 
እንተተሳኢኑ መሰሉ ዝተገፈ ኮይኑ 
ኣይስምዖን፡ ንውልቁ ስለዘይስኣነ። 
ብኣንጻሩ፡ ካልእ ውልቀሰብ ከም ዓቢ 
ምግሃስ መሰል ክርድኦ ይኽእል። ናይ 
ሞትን ሕይወትን ጉዳይ ስለዝኾነ። 
ብሓጺሩ “መሰል” ብውልቂ ደረጃ ምስ 
ረብሓ ዝተሓሓዝ ዝተፈላለየ ትርጉም 
ክሕዝ ይኽእል’ዩ። ኣብ ርእሲ’ዚ 
ውልቀሰባት ብዙሕ “መሰላት” ከም 
ዘለዎም መጠን፡ ኣየናይ “መሰል” እዩ 
ቀዳማይን ግዴታን፡ ኣየናይ’ዩ ካልኣዊ  
ወይ ሸለል ዝብልዎ (ረብሓይ ኣይጎድእን 
እዩ ዝብልዎ) ቀሊል መልሲ የብሉን። 
ኣብ መረዳእታን ረብሓን “መሰል” ኩሉ 
ውልቀሰብ ናይ ገዛእ ርእሱ ዓለም’ዩ 
ዘለዎ። ክልተ ውልቀሰባት ንሓደ 
ጭቡጥ መሰል፡ እቲ ሓደ ንዓይ’ዩ ዝግባእ 
ዝብል መረዳእታ ክህልዎ እንከሎ፡ እቲ 
ካልኣይ ከኣ ኣይፋልን ንዓይ’ዩ ዝግባእ 
ዝብል መረዳእታ ክህልዎ ይኽእል። 
እቲ መሰል ክሳብ ክንደይ ረብሓኦም 
ይትንክፍ ብምግምጋም ከኣ፡ ሸለል 
ክብሉዎ ወይ ናብ ግርጭት ከምርሑ 
ይኽእሉ።
   ኣባላት ማሕበረሰብ ብዛዕባ “መሰል” 

ዘሎ መረዳእታ ውልቃዊ (ባዕላዊ) ኮይኑ፡ 
ኣብ ትግባረኡ ባዕላዊ መረዳእታን 
ረብሓን ዓቢ ተራ ኣለዎ። ጀምስ ኮልማን 
(Foundations of Social Theory: 
James S. Coleman)፡ ብዛዕባ መሰል 
ምትካኽ ሽጋራ ኣመልኪቱ ዘቕረቦ ከም 
ኣብነት ንርአ፦
   ኣብ ሓደ ቦታ ሽጋራ ዘትክኽን 

ዘየትክኽን ተራኺቦም፡ ብዛዕባ ምትካኽ-
ሽጋራ መሰል ዘለዎ መን እዩ? ኣብ 
ዝብል ሕቶ ክህልዎም ዝኽእል 
መረዳእታ ኣርባዕተ ኣማራጺታት ዋህዮ 
(set) እዩ ዘቕርብ ኮልማን። ክልተ ሰባት፡ 
ብዛዕባ “መሰል” ምትካኽ ሽጋራ፡ 
ክህልዎም ዝኽእል መረዳእታ ክሳብ 
ኣርባዕተ ኣማራጺታት ክበጽሕ ይኽእል 
ንምባል’ዩ። እዚ መረዳእታ’ዚ ንክልተ 
ሰባት ጥራይ ኣብ ግምት ዘእተወ’ዩ። 
እዞም ክልተ ሰባት፡ ዘለውዎ ቦታ ቤት 
መግቢ እንተኾይኑ፡ እቲ ቤት መግቢ 
ባዕሉ ምትካኽ ሽጋራ የፍቅድ/ኣየፍቅድን 
መንግስታዊ ሕጊ ብዛዕባ ምትካኽ ሽጋራ 
እንታይ ይብል ኣብ ግምት ዘየእተወ፡ 
መባእታዊ ኣብነት እዩ። እቲ ራብዓይ 
ኣማራጺ ናይ ኮልማን ፍሉይ ዝገብሮ፡ 

እቲ ዘትክኽ መሰል ምፍቃድ ምትካኽ፡ 
ናይቶም ዘየትክኹ ምዃኑ ተገንዚቡ፡ 
ንከትክኽ ፍቃድ ምሕታቱ እዩ። እቲ 
ዘየትክኽ ምፍቃድ እንተኣብዩ፡ እቲ 
ኣትካኺ እንታይ ይብል፡ እንታይ 
ይገብር ንጎኒ ገዲፋካ፡ ኣብቲ መሰረታዊ 
ሕቶ መሰል ግን ሓባራዊ መረዳእታ 
ኣለዎም። በዚ ድማ፡ መሰለይ’ዩ ኢሉ 
ዝርዳእ ኣትካኺ ሽጋራ ምስ ዝውልዕ 
እቲ ዘየትክኽ መሰለይ ተገፊፈ ኢሉ 
ይቃወም። ብኸመይ ይፈትሕዎ ከኣ 
ንልቦና ክልቲኦም ጥራይ ዝግደፍ 
ኣይኮነን። ብዘይካኦም ኣብቲ ቦታ ዘለዉ 
ካልኦት ሰባት፡ ዘለውዎ ቦታ (ቤት 
መግቢ)፡ መንግስታዊ ሕጊ እዉን ወሳኒ 
እዩ። ከመይ ኢሉ ንዝብል ገለ ኣብነታት 
ከነቕርብ፡-
   ኣብቲ ቦታ 5 ምትካኽ ዘይቃወሙ፡ 4 

ዝቃወሙ እንተልዮም፡ ብደሞክራሲያዊ 
ምርጫ ምትካኽ ከፍቅዱ ይኽእሉ። 
ኣብቲ ቦታ ሓደ ሓያል እንተሎ፡ ብሓይሉ 
ምትካኽ ክኽልክል ይኽእል። ዋና ቤት 
መግቢ ምትካኽ ክኽልክል ይኽእል። 
ብሕጊ ኣብ ቤት መግቢ ምትካኽ 
ዘይፍቀድ እንተኾይኑ፡ ንዘትከኸ ሕጋዊ 
ስጉምቲ ክውሰዶ ይኽእል።

ዘይምቀል፡ ዝምቀል-መሰልዘይምቀል፡ ዝምቀል-መሰል
   “መሰል” ብቐጥታ ንውልቀሰብ ወይ 

ክፋል ሕብረተሰብ ተፈቒዱ፡ ብውልቂ 
ወይ ብእኩብ መልክዕ ክጥቀምሉ 
ይኽእሉ። ንኣብነት መንግስቲ ንውሑድ 
ኣታዊ ዘለዎም ውልቀሰባትን ክፋል 
ሕብረተሰብን ናይ ገንዘብ ሓገዝ ክህቦም 
ይኽእል። እቶም ሓገዝ ዝተዋህቦም 
ከኣ ኣብ ዘድልዮም መዓላ የውዕልዎ። 
ከምዚ ዓይነት መሰል “ከይተመቕለ” 
ኣብ ግብሪ ዝውዕል ዓይነት መሰል 
እዩ። “ተመቒሉ” ኣብ ግብሪ ዝውዕል 
መሰል እዉን ኣሎ። እዚ ማለት እቶም 
መሰል ዝተዋህቦም ውጽኢት እቲ መሰል 
ብውልቂ ዘይቆጻጸርዎ፡ ነቲ ውጽኢት 
ንምጽላው ዝወሃቦም መሰል እዩ። 
ንኣብነት ናይ ምምራጽ መሰል ዝወሃቦም 
ሰባት፡ ብውልቂ ዝውስንዎ ነገር የለን። 
ምስ ተመሳሳሊን ኣንጻርን ድልየት/
ትጽቢት ዘለዎም ሰባት፡ ናይ ምድማጽ 
መሰሎም ተጠቒሞም ድምጾም ይህቡ። 
ዝበዝሑ ዝደገፍዎ ሕጹይ ወይ ውሳነ 
ከኣ ይዕወት። ኣብዚ ክዝከር ዘለዎ፡ 
ሓደ ሰብ ዝድግፎ ሕጹይ ወይ ውሳነ 
ይተዓወት ኣይተዓወት ብዘየገድስ፡ ምስ 
ብዙሓት ማዕረ መሰል ከም ዝተዋህቦ 
እዩ።
   “መሰል” ኣብ ቁጠባዊ፡ ማሕበራዊ፡ 

ፖለቲካዊ ዝምድናታት ማሕበረሰባት 
ኣዝዩ ኣገዳሲ ረቛሒ ኮይኑ፡ ኣብ ላዕሊ 
መባእታዊ መእተዊ ቀሪቡ ኣሎ። ክሳብ 
ሕጂ  “መሰል” ብሓደ ማሕበረሰብ 
ንውልቀሰባት ወይ ክፋል-ማሕበረሰብ 
ዝፍቀድ ምዃኑ፣ “መሰል” ግብራዊ 
ትርጕም ክህልዎ ኣባላት እቲ ሕብረተሰብ 
ብዛዕባ እቲ መሰል መረዳእታ ክህልዎምን 
ክድግፍዎን ከም ዘድሊ፣ “መሰል” ኣብ 
ዝገሃሰሉ ግዜ ከኣ፡ ከተግብሮ ዝኽእል 
ስርዓት መንግስቲ ክህሉ ከምዘለዎ፣ 
ክልት ዓይነት ኣተገባብራ “መሰል” 
ተፈቒዱ ከይተመቕለ ውልቀሰብ 
ዝጥቀመሉ፡ ወይ’ውን ንብዙሓት 
ተፈቒዱ ውልቀሰባት ከፊል መሰል 
ዝወሃቦም፡ ብሓጺር ርኢና። ኣብ 
ዝቕጽል መረዳእታ ጸጋማውያን ኣብ 
መሰል ክንምልከት ኢና።

ይቕጽል . . .ይቕጽል . . .

3ይ ክፋል
ሲራክ ክፍለ

“ኣነ ንጽባሕ ኢለ ብዙሕ 
ኣይጭነቕን እየ? በቃ ንሎሚ 
ይነብር፡ ጽባሕ እንተ’ለኹ ግርም 
እታ ጽባሕ ድማ ሎሚ ዝብል ስም 
ምቕያራ ስለዘይተርፋ ምስ መጽአት 
ንላለያ።”

“እዋእ፡ ኣቲ ንዒ እባ ከም ሰብ ኩኒ። 
መጻኢኺ ከተጸብቒ ዶ ኣይኮንክን 
ለይትን መዓልትን ትሰርሒ፡ ትጽዕሪ 
ዘለኺ።” 

“ሰብ እንድየ ዘለኹ መሓዛይ፡ 
ንስኺ ኢኺ ሰብ ምዃን ዘድልየኪ 
ዘሎ። ምኽንያቱ ናይ ህይወትኪ 
ውሕስነት ምሳኺ ዘይኮነት ምስ 
ፈጣሪኺ እያ ዘላ። ስለዚ ርግጸኛ 
ክትኮኒ የብልክን። ደሓር ከኣ 
ኣይትርድእንን ኣለኺ እምበር፡ እዛ 
ጽባሕ ትብልያ ዘለኺ ናተይ፡ ሎሚ 
ምስ ኮነት እየ ከጸብቓ ዝፍትን፣ 
ስለዚ ንኸምኡ እየ ዝሰርሕ ዘለኹ።”

“ኦይ... ንስኺ ደኣ ዘይትርትዒ።” 

እዚ ዕላል ቀቅድመይ ናይ ዝኸዳ 
ዝነበራ ኣብ ዕድመ መንእሰይ ዝርከባ 
ደቂ ኣንስትዮ እዩ ኔሩ። ዕላለን 
ከይተረድኣኒ ዘላግሰሉ መንገዲ 
ገዛይ ስለዘብጽሓኒ ግን ክገድፈን 
ተገዲደ። ንበይነይ ግን ነቲ ሓሳባት 
ከሰላስሎ ፈቲነ። ነታ ኣዝያ ደስ 
ትብለኒ መማህርተይ ዝነበረት ብዛዕባ 
ጽባሕ ዘዕለለትኒ ዕላል ድማ ደጊመ 
ኣስተማቒረያ። ወላ እኳ ኣብዚ እዋን 
ምሳይ ኣይትሃሉ፡ ሓሳባ ግን ወትሩ 
ይመላልሶ እየ። 

“መዓልታዊ ንጥፈታት ናይዛ 
ንነብረላ ፕላኔት፡ ብጸሓይ ምብራቕ 
እዩ ዝጅምር። እዚ ድማ ዘይተርፍ 
ትዕድልቲ መፈለምታ ናይታ ጽባሕ 
መዓልቲ እዩ። ወትሩ ሓዳስ መዓልቲ 
ብደርሆ ነቆን ብጩራታት ጸሓይን 
ምምጻእ ሓዳስ መዓልቲ ምስ ተበሰርና 
ድማ፡ ዕለታዊ ንጥፈታትና ነካይድ። 
መዓልታዊ ናብርኦም ዘካይዱ 
ሰራሕተኛታት፡ ፍልጠት ክውስኹ 
ዝኸዱ ተመሃሮ፡ ኣምላኽ ከምስግኑን 
ክልምኑን ዝጓዓዙ ኣመንቲ፡ ብሓፈሻ 
ንሰብ ዘድሊ ንጥፈታት ይካየዱ። 
ሓድሽ ምህዞ፡ ባህርያውን ሰብ 
ሰርሖ ሓደጋ፡ ዝሞቱን ዝውለዱን፡ 
ዝፋትሑን ዝምርዓዉን፡ ዝኸዱን 
ዝመጽኡን፡ ጽቡቕን ክፉእን ናይዛ 
ዓለም ኣብ ጸጽባሕ እዩ ዝፍጸም። 
እዚ ኹሉ ፍጻመታት ኣብ ጸጽባሕ 
ዘጋጥም ካብ ኮነ ኣነን ስንኽን እውን 
ተኻፈልቲ ናይ ኣጋጣሚታት ጽባሕ 
ኢና። ግን ከኣ ካብዚ ኩሉ ኣየናይ 
ፍጻመ ጽባሕ እዩ ክገጥመና ንፈልጦ 
የለን፡ ብዘይካ ንፈጣሪኻ ብሰላም 
ኣሕዲርካ ብሰላም ኣተስኣኒ ኢልካ 
ምጽላይ።” 

ከምዚ ኢላ ኣብ ትዕልለኒ 
ዝነበረት ህሞት ብዛዕባ ጽባሕ ዝኾኖ 

ከስቆርቁር ስለዝሰምዓትኒ እያ። 
ወትሩ ድማ ብዛዕባ ጽባሕ ይጭነቕ፡ 
ይፈርሕ፡ ብዛዕባ ትማሊ ንምንታይ 
ጌረዮም ዝበልክዎም ነገራት ዘኪረ 
ጽብሐይ ከይበላሾ ብማለት ይጠዓስ 
ብሓፈሻ ምልኡነት ኣይስምዓንን 
ኔሩ። ምኽንያቱ ርግጸኛ ኣይነበረኩ። 
እዛ ፈታዊተይ ብዛዕባ ጽባሕ ምኽሪ 
ክትልግሰለይ ከላ ዝሓተተኒ ሕቶ 
መልሲ ውን ክረኽበላ ኣይከኣልኩን። 
“ምናልባት መጻኢና ዝንገረና ኔሩ 
እንተዝኸውን ናይዚ ንነብሮ ዘለና 
መቀረት ሂወት ከመይ ምመሰለ 
ኢልኪ እስከ ሕሰቢ፡ ንስኺ ኸ 
እንታይ ምወሰንኪ?”

እዛ ሕቶ ብርግጽ ንዝኾነ ሰብ ኣብ 
ሓሳብ ትሸምም ሕቶ እያ። ንስኹም 
ትምልስዎ መልሲ ከምዘለዎ እሞ 
ይጽናሕ። ንሳ ዝሃበትኒ መብርሂ 
ግን ካልእ ሕቶታት ውሽጢ እዩ 
ዘልዕለልካ። “በቲ ዝተዋህበና ናይ 
መጻኢ ዕጫ መደብና ፈሊጥና 
ሂወትና ዶ ከነማሓይሽ ምጸዓርና? 
ወይ ከኣ ግዜ ስለዘለኒ ቀስ 
ኢለ የርክበሉ ብምባል ዓቕምና 
ከይተጠቀምና ንኸንቱ ምነበርና? 
ብሓፈሻ ስለምንታይ እዮም ሰባት 
ንዘይፈልጥዋ ጽባሕ ክንዲ’ዚ 
ዝሓስቡ እንተ ኢልና ብዛዕባ ጽባሕ 
ርግጸኛታት ስለዘይኮኑ ጥራይ 
እዮም።”

እዛ ፈታዊተይ ተልዕሎም ሕቶታት 
ነቲ ምስ ገዛእ ርእሰይ ዝነበረ ግጭት 
ክፈትሕ ክንዲ ዝፍትን ዝገደደ ግጭት 
እዩ ፈጢሩለይ። ምኽንያቱ ጽባሐይ 
ክፈልጦ ዕድል እንተ ዝወሃበኒ፡ 
ቀሪበ እየ ክመውት ንምንታይ 
እደክም ኢለ ንሞተይ መቀላጠፍኩ፣ 
ወይ ከኣ ጌና ሃለኽለኽ ናይ ሂወት 
ብዙሕ እዩ እሞ ንምንታይ ክንዲ’ዚ 
ጻዕሪ ኢለ ምተረኹመሽኩ፣ ኖኖእ 
እታ ናተይ ጽባሕ ብዋጋ ጻዕረይ 
እያ ትጽብቕ ኢለ ካብ ተስፋ 
ምቑራጽ ምድሓንኩ። ንስኹም ከ 
ክቡራት ኣንበብቲ? ብሓፈሻ ግን 
እዛ ሕቶ ናይዛ ፈታዊተይ ንኹልና 
ትምልከተና እያ። “ብዛዕባ ጽባሕ 
ርግጸኛ ዝገብረና እንታይ እዩ?”

ሕጂ’ውን እቲ ንኣእሙሮይ 
ዝገዝአ ምኽሪ ፈታዊተይ እየ 
መልሰይ ጌረዮ ዘለኹ። “ክንውለድ 
ከለና ዝወሃበና ሓይሊ ዘሎ ኮይኑ 
ይስምዓኒ። ንሱ ኸኣ ኩልና ውልድ 
ምስ በልና ነውጽኣ ድምጺ ንኽያት 
እያ። ማዕረ ማዕሪኡ ድማ ዕልልታ 
ኣሎ። ስለምንታይ እዚ ኣንጻር ኩነት 
ብሓደ ይፍጸም እንተ ኢልና፡ ድማ 
ምናልባት ዓለም ክልተ ገጻት ስለዘለዋ 
ዶ ይኸውን ኢለ እሓስብ። ስለዚ 
ድሕሪ ብኽያትን ቃንዛን፡ ዕልልታን 
ሰሓቕን ኣሎ። ነዚ ክንጻወር ድማ 
ሓደ ሓይሊ ክህልወና ኣለዎ። እታ 
ንኹሉ ክንገብር ተኽእለና ድማ 
‘ተስፋ’ ትበሃል ባህሪ ኣብ ኣእምሮ 

ኩሉ ወዲ ሰብ ዘላ እያ።”

ነዛ ቃል ኣብ ዝነገረትኒ ህሞት 
ዝተሰምዓኒ ሓጎስ ወሰን የብሉን። 
ነዓይ’ውን ከም ኩሉ ሰብ ንድልድል 
ጽባሕ ዘሳግረኒ ተስፋ ዝበሃል ሓይሊ 
ከም ዘለኒ ክበርሃለይ ጀሚሩ። ከምቲ 
ዝበለቶ ድማ ንኹሉ ተዋሂባ እንተ’ላስ 
ባዕልኻ እንተ ዘይኣጥፊእካያ ብናጻ 
ዝተዋህበትካ መብራህቲ ሂወትካ እያ 
ማለት’ዩ ክብል ድማ ሓሲበ። እሞ 
ተስፋ እያ ብዛዕባ ጽባሕ ርግጸኛ 
ትገብረና ማለት ድዩ? ዝብል ሕቶ 
ከም ዝሓተትክዋ ኣይርስዖን እየ። 
“ብርግጽ ጽባሕ ብተስፋ ኢኻ 
ትጽበያን ትነብራን። ክትሰርሕ፡ 
ውጽኢት ስራሕካ ክትርኢ፡ ክትዕወት፡ 
ካብ ሕማም ክትሓዊ፡ ክትምርዖ፡ 
ክትወልድ፡ ከተዕቢ፡ ወዘተ ብተስፋ 
ኢኻ ትገብሮን ትጽበዮን። ስለዚ 
ተስፋ ክንዲ’ታ ኣብ ምሉእ ቤት 
ትበርህ ሽምዓ እያ ኣብ ኣእሙሮና። 
ንኹሉ ሂወትና ስለተብርሆ፡” ዝብል 
መልሲ እዩ ተዋሂቡኒ።

ዝኾነ ሰብ ብሓፈሻ፡ ንሕና 

መንእሰያት ድማ ብፍላይ ተስፋ 
ዝበሃል ምርኩስ ክህልወና ኣገዳሲ 
እዩ። ምኽንያቱ፡ እታ ጽባሕን እታ 
ተስፋን ብማዕረ ዝብጽሓና ብምዃነን 
ብግቡእ ክንጥቀመለንን ክንነብረንን 
ስለዝግብኣና። ከምዚ እዛ ፈታዊተይ 
ነገር ጽባሕ ክበርሃለይ ምስ ጀመረ 
ዘቕረበትለይ መደምደምታ እዩ። 
“ርኢኺ ኣለኺ፡ እቲ ፍልልይ 
ናይ ኣተሓሳስባናን ኣረኣእያናን 
እዩ። ገለና ብድኹምን ኣሉታውን 
ኣተሓሳስባና፡ ንተስፋና ኣጥፊእና 
ጽባሕና ነኽፍኣ። ገለና ድማ 
ኣእምሮና ብስራሕ ጸሚድና ንጹህ 
እወታውን ኣተሓሳስባ ብምውናን 
ብተስፋ ብድሆታትና ብምግጣም 
ጽባሕና ነጸብቕ። ስለዚ ጽባሕ 
ንኹሉ ማዕረ እዩ። ጽባቐ ጽባሕና 
ኣብ ስንቂ ተስፋና’ዩ ዝምርኮስ፡ ስለዚ 
ኣጆኺ ስንቂ ተስፋኺ ኣይተጕድሊ 
እሞ፡ እታ ዝጸበቐት ጽባሕኪ 
ክትፈጥርያ ኢኺ፡” ብምባል እያ 
ኣብ መንቀራቕሮ ኣእምሮይ ሓቢአ 
ዘጥፋእክዋ ተስፋይ ከም ትምለስ 
ገይራ። ድሮ እኳ ንምንታይ ኣብ 

ርግጸኛ ዘይኮንኩሉ ጽባሕ እሳቐ 
ዝብሎ ዝነበረኩ ኣተሓሳስባ ኣጥፊአስ፡ 
ብመሳልል ተስፋ ብምሕኳር ጫፍ 
ድሌታተይ ኣብ ምርካብ በጺሐ 
ኣለኹ።

እዘን ኣብ ህላወ ጽባሕ ክርክር 
ከካይዳ ዝሰማዕክወን መንእሰያት፡ 
ብሽነኽ ክልቲኤን ሓቂ ክህሉ ይኽእል 
እዩ ዝብል ግመት ኣለኒ። ንሱ ድማ 
ኣመና ብዛዕባ ጽባሕ ክትጭነቕ 
የብልካን፣ ኣመና ድማ ሸለል በሃሊ 
ድማ ክትከውን የብልካን። “ጽባሕ 
ንርእሳ ትጭነቕ እያ’ሞ ንጽባሕ 
ኢልኩም ኣይትጨነቑ፡” ይብሃል’ውን 
እዩ። እዚ ማለት እምነትን ተስፋን 
ይሃልኹም እዩ ዘስምዕ። 

ብርግጽ ብዛዕባ ጽባሕ ርግጸኛታት 
ክንከውን ዘኽእል ሓይሊ ዘይብልና 
ክኸውን ይኽእል እዩ። እንተኾነ 
ታሪኽ ብዙሓት ከም ዝምህረና ግን 
ጽባሖም ሎሚ ክትከውን ምዃና 
ብምእማን ብተስፋ እናጸዓሩ እዮም 
ኣብ መዝገብ ታሪኽ ሰፊሮም ዘለዉ። 
እታ ዘይትሰምዕን ዘይትርእን ሄለን 
ከለር፡ እቲ ንፈተነታቱ ተስፋ 
ከይቈረጸ ኣብ ጸጽባሕ ጻዕሩ ዘዛየደ 
ቶማስ ኤዲሰን፡ ብዓቢኡ ድማ እቲ 
ሰላሳ ዓመታት ብኒሕን ሓቦን ተስፋ 
ሰኒቑ ንጽባቐ ጽባሕ ዝተቓለሰን 
ጅግና ኤርትራውያን ዓቢ ኣብነትና 
እዮም። ሓደ ብዓል ጸጋ ዕድመ 
ዝኾነ ሰብኣይ ከም ዝበሎ፡ “ትማሊ 
ከይዘከርካ ሎሚ ክዕየ ኣይከኣልን’ዩ። 
ሎሚ ከይሰራሕካ ኸኣ ጽባሕ ዝዝከር 
ታሪኽ ክህልወካ ኣይክእልን እዩ።” 
ስለዚ ንሕና ኣብ ዕድመ ንእስነት 
ዘለና፡ ዕለታዊ ሓሳብና፡ ሰናይን 
ቅኑዕን፡ ብተስፋ ንቕድሚት ክንስጉም 
ክንገብሮ ኣለና። ትማሊ ዘምጽኣና 
እናዘከርና፡ ምስ ሓለፍና ድማ ጽባሕ 
ዝዝከር ታሪኽ ክህልወና፡ ንጽባቐ 
ጽባሕና ብሚዛናዊ መንገዲ ክንጽበዮ 
ኣለና። ብዙሕ ከይተጨነቕና፡ ኣመና 
ከኣ ከይተዛነና።

ሓሳባትሓሳባት

ኣብ ሓደ ዓዲ ናይ ቻይና’ዩ። ሓደ 
ብኽልተ ዓበይቲ ዕትሮ ማይ ዝጓርት 
ሓደ ሰብኣይ ነበረ። ክልተ ዕትሮ፡ 
ብኽልተ ጫፍ ናይ ሓደ ተሪር በትሪ 
ብምንጥልጣል ኣብ ማእገሩ ጸይሩ 
ይጓርት ነበረ። ሓንቲ ካብተን ዕትሮ 
ነቓዕን ማይ ተንጥብን፣ እታ ሓንቲ 
ኸኣ ጥዕይቲ ዘይተንጥብ ነበራ። እታ 
ዘይተንጥብ ዕትሮ ኵሉ ግዜ ምሉእ 
ከተዕርቕ እንከላ፡ እታ ነቓዕ ግን 
ፍርቂ ተዕርቕ ነበረት። በዚ ኸኣ እታ 
ነቓዕ ዕትሮ ትጕሂ ነበረት። 

እቲ ሰብኣይ ንኽልተ ዓመት 
ምሉእ፡ በታ ሓንቲ ምሉእ ዕትሮ 
ማይ በታ ሓንቲ ኸኣ ፍርቂ ዕትሮ 
ማይ ናብ ገዛኡ ኣብጽሐ። እታ ነቓዕ 
ዕትሮ በቲ ፍርቂ እተብጽሖ ማይ፡ 

ሱራፌል ተ.ሱራፌል ተ. ዝነቐዐ ክፋል ተፈጥሮዝነቐዐ ክፋል ተፈጥሮ
ተስፋ ዘይብላን ዘይምልእትን ምዃና 
ኣጕሃያ። ክልተ ዓመት ምሉእ በዚ 
መሪር ውድቀት ኢላ ዝሓሰበቶ 
ዝሓሰበቶ፡ ኵሉ ነገር ኣጽልኣ። ሓደ 
ንግሆ ኣብቲ ማይ ዝቕድሖ ቀላይ 
እንከለው፡ “ኣነስ እሓፍር ኣለኹ። 
እዚ ነቓዕ ወገነይ ማይ እናኣልሓዀ 
ካብቲ ዝግብኣኒ ፍርቂ’የ ናብ ገዛ 
ዘብጽሕ ዘለኹ፡” በለቶ ነቲ ሰብኣይ።

“ማይ መሊእና ክንከይድ እንከለና 
ብየናይ ሸነኸይ እስከመኪ?” ብሕቶ 
መለሰ ጓራቲ ማይ ሰብኣይ።

“ኵሉ ሳዕ ብየማናይ መንኵብካ 
ኢኻ እትጸረኒ።”

“እሞ ኣብቲ ንገዛ እንኸደሉ 
መገዲ፡ እቲ የማናይ ሸነኽ በቚሉ 
ዘሎ ዕምባባታትከ ርኢኺዮዶ ኣለኺ? 

ብጸጋማይ ሸነኽ ዕምባባታት የለን። 
ማይ ዘልሑዅ ሸነኽ ከም ዘሎኪ 
ብኣጋኡ’የ ፈሊጠ። ሽዑ ዕምባባታ 
ዘሪአሉ። ማይ መሊእና ክንምለስ 
እንከለና ኸኣ ካብቲ ካባኺ ዝነጥብ 
ማይ ይሰቲ ነይሩ፣ ንስኺ ኢኺ 
ማይ እናስተኺ ኣዕቢኺዮ። ብዘይ 
ብኣኺ እቲ ንግሆ ንግሆ ጥዑም 
ሽታን ባህታ ዝፈጥር ትርኢትን 
ኣብ መገድና እንረኽቦ፡ ካብኡ 
ቀንጢብና ኣብ ማእከል መመገቢ 
ጣውላና እንቐምጦ ባህ ዘብል 
ዕምባባታት ኣይምሃለወን ነይሩ። 
እዚ ዝነቐዐ ክፋል ተፈጥሮኺ እንተ 
ዘይህሉ፡ ገዛናን መገድናን ብዕምባባ 
ኣይምተባረኸን።”

Inspirationalstories.com

ኣነቓቓሒ ዛንታልቦናልቦና

ሸባብሸባብ
ሃሃ ማማ መመ ተተኤኤ

ብጽባሕና እንታይ ትሓስብ?ብጽባሕና እንታይ ትሓስብ?

ቤትኤል ሰለሙንቤትኤል ሰለሙን

ሩፍታሩፍታሩፍታሩፍታ
ጥዑምዝጊ ተስፋይጥዑምዝጊ ተስፋይ
tum.tes.88@gmail.com

ሰኣን’ታ ጭራም ወረቐት
ይትረፍዶ ምዕራፍ ክህልዎ፡ ኣእጋሩ 

ናብ ኣየናይ ኣንፈት ከሰጕመን ከም ዘለዎ 
ከይፈለጠ እዩ ወጺኡ። ‘ኣብ ከባቢኡ እንታይ 
ኣሎ? እንታይ ይግበር ኣሎ?’ ኣበይ በጺሑ?’ 
ዘስተውዕል ኣእምሮ ኣይነበሮን። ኣቦ የብሉ ኣደ፡ 
ሓው የብሉ ሓውቲ፡ ዘመድ የብሉ መጸግዒ. . 
. ብዘይውነኡ ኣብ’ቲ ጸሚዩ ዝጸንሖ ጅራ-ፊዮሪ 
በጽሐ። ካብ ገለ ቦታ ተደርብዩ ብሃንደበት 
ኣብኡ ዝዓለበ ዀይኑ ተሰሞዖ። 
“ናብ’ቲ ጅራ ፍዮሪ እንታይ ክገብር ከም 

ዝመጻእኩ ኣይርደኣንን እዩ። ክንደይ ግዜ 
ምዃኑ እንድዒ ኣብኡ ጸኒሐ። ኣእምሮይ 
ብልክዕ ከመዛዝን ዝኽእል ኣይነበረን። ዋላ 
ሓንቲ ኣማራጺ ስለ ዘይነበረኒ ድማ፡ ላንጋ 
ላንጋ ዀይነ ናብ’ታ ኣብ’ቲ ዓዲ ‘ኣላትኒ’ ዝብላ 
ኣፍቃሪት ክስጉም ጀመርኩ። ጸሓይ ዓራርቦ 
ዳርጋ ኣርኪቡ’ዩ። ውሑድ ኣቕራሽ እንተ 
ዘይኰይኑ ገንዘብ የብለይን። ኣብ’ቲ ድኳን 
በጺሐ ሰላም ምስ በልኩዋ - ‘ሽጋራ ሃብኒ’ 
ወሲኸላ። ደሓን ዘይምንባረይ ርኡይ ስለ ዝነበረ፡ 
‘እንታይ ዄንካ ኣለኻ?’ ኢላ ሓቲታትኒ።” 
-ዋላ ሓንቲ!’
-ገለስ ዄንካ ኣለኻ? 
“ክነግራዶ ዋላስ ትም ክብል?’ ኢለ 

ተማታእኩ። በቲ ሓደ ወገን ድማ መታን 
ከይመስየኒ ብዛዕባ ግዜ እሓስብ ኣለኹ። 
ገለ ገንዘብ እንተ ሃበትኒ’ውን ክሓትታ እዩ 
መደበይ። ንሳ ክትሓትት፡ ኣነ ድማ ቝልዕጽዕጽ 
ክብል ድሕሪ ምጽናሕ፡ ‘ኣደይ እንድያ ኣነ 
ኣይወለድኩኻን፡ ወለድኻ ካልኦት እዮም 
ኢላትኒ’ - በልኩዋ እናተሰከፍኩ። ትጽቢተይ 
ንኽትድንግጸለይ እዩ ነይሩ።”   
-እንታይ ኢኻ ትብል ዘለኻ? 
-ምሳይ ዓቢኻ እምበር ኣደኻ ኣይኰንኩን 

ኢላትኒ፡ ፈጺሙ ኣብ ሓንጎለይ ዘይጸንሐ. . .።
-ወለድኻ ደኣ ኣበይ ኣለዉ?
-እንድዒ. . ብሕጂ እየ ክደልዮም
-ትፈልጦም ዲኻኸ? 
-እንታይ ክፈልጦም ደኣ፡ እንተ ዝፈልጦም 

እሞ ከም’ዚ ኣይምዀንኩን። ኣደይ ብቖልዓይ 
ገዲፋትኒ ምስ ከደት ኣበይ ከም ዘላ ዝፈልጥ 
የለን. . .። 
-ኣቦኻኸ?
-ዋላ ንሱ።
-ምስ መን ዲኻ ትቕመጥ ነይርካ?-
-ምስ ጓና - ደንጊጻ ምስ ዘዕበየትኒ ኣደይ።
-ኣበይ ኣለዉኸ ይበሃል?
ሕቶ ኣብዚሓትለይ። ንእለቱ ገጻ ክቀያየር 

እንከሎ ተዓዘብኩ። ከም ክልተ ፍቝራት 
ብፍሽኽታን ሓጎስን ነዕልል ከም ዘይነበረና፡ 
‘ናፊቐካ፡ ጠፊእካ፡ ደንጒኻ. . .’ ትብለኒ ከም 
ዘይነበረት፡ ድሮ ከም ዘይቅረብ ሰብ ዝቖጸረትኒ 
መሰለኒ። ሰዓታ ኣብ ምቕራቡ እንተ ነበረ’ኳ፡ 
ዘይኣመላ ድኳን ንኽትዓጹ ሸበድበድ በለት። 
“ከመይ ዝበለ ጸገም ወረደካ ወደይ. . . እሞ 
ኣምላኽ ይሓግዝካ እምበር እንታይ ይበሃል 
ዀይኑ” ኢላ መሪሓትኒ እናወጽአት፡ ንገለ 
እንተ ዀነካ ኢላ 20 ብር ሃበትኒ። ከም ወትሩ 
“መዓስ ኢና ንራኸብ፡ ጽባሕ ክጽበየካ እየ፡ 
ከይትተርፍ. . .” ኣይበለትንን። ከም’ቲ ሳሕቲ 
ምስኣ ኣብ ዝጸንሓሉ ድኳን ድሕሪ ምዕጻዋ 
ዘፋንዋ ዝነበርኩ፡ ንኸፋንዋ ድልየት ኣይነበራን። 
ኣብ ኣፍ-ደገ ተፈላሊና። ተብተብ እናበለት 
ካባይ ርሒቓ።
እዋንን እታ ‘ናተይ’ ኢሉ ዝምከሓላ ጓልን 

ብሓንሳብ ዓሪቦምዎ። እተን 20 ብር ኣብ ኢዱ 
ሒዙ ክሳብ እትርሕቖ ብኣዒንቱ ሰዓባ። ኣብ’ቲ 
ደጋፊን መጸናንዒን ዝደልየሉ እዋን፡ ብኹነታቱ 
ሰንቢዳ ዝባና ከም ዝሃበቶ ሽዑ ተገንዘበ። ግልጽ 
ከይበለት ካብ ኣዒንቱ ተኸወለት። ካብ’ቲ 
ዝነበሮ ከይተንቀሳቐሰ፡ ኣብ ኣፈፌት ናይ’ቲ 
ድኳን ረፋዕ በለ። ናበይ? እንድዒ! 

“ወለደይ ከም ዝጠፍኡኒ እናነገረኩዋ እንታይ 
ዀይና ዘይደንገጸት? እንታይ ዀይናኸ 
ብሓንሳብ ጸሊኣትኒ. . .’ ኢለ እናሓሰብኩ ብጓሂ 
ተናዊጸ።” 
እዚ ክብለኒ ኸሎ፡ ንርእሱ የማነ-ጸጋም 

እናንቀሳቐሰ ብምስትንታን እዩ ነይሩ። ናብ’ቲ 

ርሑቕ እዋን ዝተጓዕዛ ዝመስላ ኣዒንቱ፡ ናብ 
ስግረይ እናቋመታ ደረቓ። ብዘዋህለላኦ ንብዓት 
ተጎልቢበን ድሕሪ ምጽናሕ ኸኣ፡ ሓንሳብ ሰም 
ምስ ኣበለን ፍሩይ ነጠብጣብ ፈነዋ። 
ግን ንስኻ ኣብ’ዚ ሕብረተ-ሰብ ስለ እትነብር፡ 

መወለድካ ከም ዘይትፈልጥ ምስ ነገርካያ 
ገለ ኣሉታዊ ነገር ከም ዝስመዓ ኣቐዲምካ 
ክትግምቶ ኣይከኣልካን ማለት ድዩ? 
-ፈጺመ! ከመ’ዚ ከማይ ዝበለ ሰብ ብዙሕ 

ኣደራዕ ከም ዝገጥሞ ደሓር እየ ተገንዚበዮ። 
ከምኡ ዝበለ ሽግር ናይ ዘጋጠሞም 
ዘይዕድለኛታት ዛንታ ሰሚዐ ኣይፈልጥን ነይረ። 
ሽዑ ንእሽቶይ ኣይነበርኩን። ግን ስለምንታይ 
ነዚ ክግንዘብ ዘይከኣልኩ ይገርመኒ’ዩ። እንተ 
ዝፈልጥ ነይረ ኣይምነገርኩዋን። ወድ-ሰብ 
ሕሱም ምዃኑ ንፈለማ እዋን ኣብ’ታ ዘፍቅራን 
እተፍቅረንን ጓል ርእየዮ። እታ ዝኣምና ሰብ 
ከምኡ ምግባራ፡ ካብ ዝዀነ ይኹን ሰብ ጽቡቕ 
ነገር ከም ዘይጽበ’ዩ ገይሩኒ። 
ኣብ ርእሲ ጓሂየይ ጓሂ ብምውሳኽ፡ ህይወተይ 

ከም ዝጸልእ ገይራትኒ። እዛ ነብሰይ ካብ ጓሓፍ 
ንታሕቲ ዝዀነት ኰይኑ እዩ ተሰሚዑኒ። 
ብዘይካኣ መንዶ ነይሩኒ’ዩ? እታ ብለውሃት 
ዘዕበየትኒ ኣደይ ጓና ምዃነይ ነጊራትኒ እያ። 
ዋላ ሓንቲ መዕለቢ ኣብ ዘይነበረኒ ግዜ እዩ’ኮ 
እዚ ዝኸውን ዘሎ። ሃንደበት ኣብ ኣካላተይ ገለ 
ክስመዓኒ ጀሚሩ. . .። 
ብልክዕ እንታይ ተሰሚዑካ?
-እንታይ’ሞ ክብለካ እየ። እቲ ሕጂ ዘሸግረኒ 

ዘሎ ሕማም፡ መሰረቱ ካብ’ቲ እዋን ምዃኑ እየ 
ዝኣምን። ልበይ፡ ብቝልጡፍ ትሃርም ነይራ። 
ምንቅስቓስ ናይ ደመይ ድዩ ዋላስ ካልእ፡ ኣብ 
ምሉእ ኣካላተይ ተሰሚዑኒ። ሰራውር ደመይ 
ተገታቲሩ። ትንፋስ ሓጺሩኒ። ጸኒሑ ርእሰይ 
ቃንዛ ገይሩለይ። ኣካላተይ ድማ ረሸሽ ኢሉኒ።
እቲ ሕጂ ዘሸግረካ ዘሎ ሕማም እንታይ 

ድዩ?
-ጸቕጢ ደም ኣለኒ። ኣብ’ቲ ሽዑ እዋን፡ ድሕሪ 

ሓደ መዓልቲ ኣቢሉ ገዲፉኒ ነይሩ። ደሓር ግን፡ 
እንደገና ምስ ጀመረኒ ብኡ ኣቢሉ ቐጺሉ። 
እቶም ሕጂ ኣብ ነብሰይ ዝርእዮም ምልክታት 
ናይ’ዚ ሕማም፡ ልክዕ ከም’ቲ ናይ ሽዑ 
እዮም። ብዙሕ ከይጸናሕኩ ድማ ጋስትራይት 
ተወሲኹዎ። እዚ’ውን ጓሂ ዘንቀሎ እዩ።    
ሕራይ እስከ ቀጽል፡ ንሳ ምስ ከደት እንታይ 

ገበርካ?               
-እንታይ’ሞ ክገብር? ሓንሳብ ኮፍ ኢለ 

ኣሰላሲለ። ናብ ዝኸዶ የብለይን። ፈትየ 
ጸሊአ ኣብ ደገ እየ ክሓድር። ንሓንቲ ለይቲ 
ደገ እንተ ሓደርኩ’ውን ምስ ወግሐ ናብ 
ዝኸዶ የብለይን። ብዝዀነ ብሎኮ ከይወጽእ 
ወተሃደራት ክሕዙኒ እዮም። እንተ ወጻእኩኸ 
ናበይ ኢለ እየ ክኸይድ? ብዘይካ ሓንቲ ግዜ 

ናብ ሓደ ዓዲ ዝወጻእኩዎ፡ ካብ መንደፈራ 
ወጺአ ኣይፈልጥን እየ። ሓቂ ዘረባ ፍርሒ ኸኣ 
ተሰሚዑኒ። ደሓር ግን ንሉና ንኸደዓዕሳ ኢለ 
‘ክምለስ እየ’ ኢለያ ከም ዝነበርኩ ዘከርኩ። 
ብድድ ኢለ ድማ ናብ ገዛ ኣምሪሐ።
ብዛዕባ ኣፍቃሪቱ ዝያዳ ክፈልጥ ስለ ዝደለኹ፡ 

ኩነታታ ክነግረኒ ሓቲተዮ። ፈጺሙ ክዝክረሉ 
ኣይደለየን። ዋላ’ኳ ወለዲ ከም ዘይብሉ ምስ 
ፈለጠ ብሓሳብን ጓሂን ተሳቕዩ እንተ ዀነ፡ 
ምሉእ ብምሉእ ንዓኣ እዩ ዘሰክማ። ንዓኣ 
ይቕረ ዝብል ስብእና ይኹን ሕልና የብሉን። 
ቀልጢፉ ምስ ዓጸወኒ ድማ 
“ሕራይ በል ካብ ዝበጻሕናዮ ቀጽለለይ?” 

በልኩዎ። 
ንኽዝክር ኢሉ “እምምምም. . .” በለ’ሞ፡ 

ኣስዒቡ “ገዛ ምስ በጻሕኩ፡ እቶም ክልተ 
ሰብኡት ኣብኡ ንኽሓድሩ ኣብ ገዛ ጸኒሖሙኒ። 
ሓደ ካብኣቶም እቲ ዘይፈትዎ ሰብ ስለዝነበረ፡ 
ክምለስ ድንድን በልኩ’ሞ፡ ዘየዋጽኣኒ ምዃኑ 
ምስ ዘከርኩ ክኣቱ ከም ዘለኒ ወሰንኩ። ደሓን 
ትእቶ ሉና ድማ ኩነታተይ ግዲ ተገንዚባ 
‘መጺእኻ. . . ክጽበየካ እንድየ ጸኒሐ ኪዱነይ’ 
ኢላ ብጽቡቕ ተቐቢላትኒ። ካብ ገጹ ተኸዊለ’ኳ 
ኮፍ ከይብል፡ እታ ገዛ ሓንቲ ክፍሊ እያ. .። .”
ከም’ዚ ተዕልለኒ ዘለኻ፡ ሉና ከም እትሓልየልካ 

እየ ዝርዳእ ዘለኹ። ንስኻ ግን ብዙሕ ትግደሰላ 
ዝነበርካ ዀይኑ ኣይስመዓንን ዘሎ? 
-ኖኖ - ኣቐዲመ ነጊረካ ነይረ። ንሉና ብጣዕሚ 

እየ ዝፈትዋ። ሽዑ ግን ጉህየ ስለ ዝነበርኩን ጓና 
ምዃነይ ስለ ዘተሓሳሰበንን እምበር፡ ጠሚተን 
ኣዕሊለን ጸጊበያ ኣይፈልጥን። ዝገርመካ ስቕ 
በሃሊትን ረዛንን ስለ ዝዀነት ተዅቲዅካ ኢኻ 
ተዛርባ። ተጓዳኢት ኣይኰነትን። ምስ ባህሪኣ 
ብምዝማድ ድማ፡ እዚ ኩነታት ምስ ተኸስተ 
ክሳብ ክንድኡ ብኣይ ክትግደስ ትጽቢት 
ኣይነበረንን። 
እዚ ኩሉ ዓመታት ብሓንሳብ ክንዓቢ 

ኸለና ከምኡ ገይራ ቀሪባትኒን ተገዲሳትለይን 
ኣይትፈልጥን። ከም ዝመስለኒ ብዝያዳ 
ንጸገመይ ዝተረደአት ንሳ’ያ ነይራ። ኣደይ፡ 
ይትረፍ ክትዛረበኒ፡ ነዛ ክትርእየኒ እውን 
ምድፋር ስኢና እያ። ሉና ግን ጎድኒ ከም 
ዝዀነትኒ እየ ዝወስዳ። 
ሕራይ’ስከ - ምስ ዘመድኩም እንታይ 

ተበሃሂልኩም?
“ተዛሪቦሞ ግዲ ዀይኖም ቝሩብ ለምሊሙ 

እዩ ጸኒሑኒ። ወለደይ ኣብ ምድላይ ክሕግዘኒ 
ከም ዝዀነ፡ ብመሰረት ኣደይ ዝሃበቶ ሓበሬታ 
ድማ፡ ኣደይ ካብ ቀረባ ቦታ ዝመጽአት 
ክትከውን ከም እትኽእልን ንክረኽባ ጸገም ከም 
ዘይብሉን እናጠቐሰ ኣተባቢዑኒ። ብዘይካ’ቲ 
ጸጸኒሑ በጨቕ ዝብሎ ዝነበረ ጠገለ ዘይብሉ 
ተግሳጽ፡ ተስፋ ኣስኒቑኒ’ዩ። ንጕሆ ምስኡ 
ንዓዲ ክኸይድን፡ ካብኡ እናተበገስኩ ወለደይ 
ከናድይን ከም ዘለኒ እውን ምዒዱኒ። 
እንተዀነ ሉና “ሕጂ ይጽናሕ’ሞ፡ ኣብ 

ካልኣይ እግሪ ተዳልዩ ምስኻ እንተ ኸደ 
ይሓይሽ” ምስ በለቶ ኣይተቓወማን። ኣነ’ውን 
ምስ’ቲ ዘስነቝኒ ተስፋ ክኸይድ ከም ዘለኒ 

እንተ ኣመንኩ’ኳ፡ ቐትሪ ክንወጣወጥ ውዒልና 
ንጽባሒቱ ምስኡ ክኸይድ ስለ ዘሰከፈኒ፡ ሽዑ 
ብምትራፈይ ባህ በለኒ። 
ቅንጣብ ሓበሬታ ከይሓዝካ ናበይ ኢኻ 

ክትከይድ? 
-እንድዒ. . . ስቕ ኢለ ተስፋ እገብር ነይረ። 

ዝረኽባ ዀይኑ ይስመዓኒ ነይሩ። ተስፋ ዝህበካ 
ሰብ እንተ ረኺብካ ካብኡ ዝዓቢ ሓገዝ የለን። 
ዝገርመካስ፡ እቲ ኣብ ህጻንነተይ ምስ ኣደይ 
ናብ መንደፈራ ክንመጽእ ኸለና ዝሓለፍናዮ 
መንገዲ ኣብ ኣእምሮይ እናሰኣልኩ፡ ዝፈልጦ 
ዀይኑ ይስመዓኒ ነበረ። በቲ ኣነ ዝዝክሮን 
ንሳቶም ዝሃቡኒ ሓበሬታን፡ ብዙሕ ኮለል ዝብል 
ኣይመሰለንን። ዋላ ሓንቲ ነገር ከይሓዝኩ 
ብተስፋ ተመሊአ’የ ክኸይድ. . .።
“ግን እንታይ ኢልካ ኢኻ ክትሓትት?” ምስ 

በልኩዎ፡ ዕሽነት ዀይኑ ግዲ ተሰሚዑዎ፡ ርእሱ 
እናነቕነቐ ሰሓቕ’ሞ ‘ኣደይ ዝረኣየ እንተሎ?’ 
ክብል እምበር እንታይ ደኣ” ኢሉ መሊሱ 
ካዕካዕ በለ።
ኣደኻ መን? 
-ብሓቂ ንነገራት ጽቡቕ ገይረ 

ኣይተገንዘብኩዎምን። ብዙሕ ዘይረኣኻ 
እንተ ዀይንካ፡ ንነገራት ኣጽቢብካ ኢኻ 
እትርእዮም መስለኒ። ከይደ ከም ዝረኽባ፡ ምስ 
ኣቦይ ብሓንሳብ እንተ ጸኒሖም ጽቡቕ፡ እንተ 
ዘይጸኒሖም ከኣ ብናታ ሓበሬታ ክረኽቦ ከም 
ዝኽእል ዓቢ ተስፋ ነይሩኒ። ኣብ ሕጂ ዄንካ 
‘ብኸመይ?’ ኢልካ እንተ ሓቲትካኒ፡ ‘ግርህነት’ 
ጥራይ እየ ክብለካ ዝኽእል. . .”
እሞ ወጺእካዶ ካብ መንደፈራ? 
-እቲ ሰብኣይ ክሳብ ዝምለስ ክጽበ ዳርጋ 

ወርሒ ጸኒሐ እኸውን እየ። ምስናይ ስኽፍታይ 
እንተ ነበርኩ’ኳ፡ ሉና ግን ኩሉ ግዜ ኣብ ጐድነይ 
ዀይና ትሓልየለይን ተተባብዓንን ነይራ። 
ደሓር ግን ክገርመካስ፡ ፍጹም ብዘይተረደኣኒ 
መንገዲ ልበይ “ሉና. . ሉና. .” ክብለኒ ጀሚሩ። 
ብልክዕ ንምዝራብ ፍቕሪ ኣቃጺሉኒ። ንበይነይ 
ዀይነ እሓስብ። 
‘ከም ሓፍተይ፡ ከም ሓዋ፡ ብሓንሳብ ዓቢናስ፡ 

ከመይ ኢሉ ይኸውን?’ ዝብል ሓሳብን 
ፍርሒን ኣሳቕዩኒ። እቲ ናባይ ምሒር ምልጋባን 
ሰናየይ ምድላያን ናብ ዘይሓሰብኩዎ ኣንፈት 
መሪሑኒ። ናይ ወለደይ ጥራይ ዘይኰነ፡ ብዛዕባ 
ካብኣ ምፍላየይ እውን ኣተሓሳሲቡኒ” 
ንሳኸ ከምኡ ዝበለ ስምዒት ነይሩዋዶ?
-ይንበራ ኣይንበራ ‘ከምኡ ክትሓስብ’ያ’ 

ዝብል ግምት ክህልወኒ ኣይክእልን እዩ። 
ንባዕለይ ስምዒተይ ንኸየንጸባርቐላ ብጣዕሚ 
እየ ዝጥንቀቕ ነይረ። ወደቓ እዩ’ኮ’ዚ! እንታይ 
ክትብለኒ ወደይ? ‘ክኸውን የብሉን’ እንተ 
በልኩ ልበይ ኣብዩኒ። ካብኣ ክርሕቕ’ሞ 
ክርስዓ ኢለ እንተ ሓሰብኩ፡ ክገብሮ ዝኽእል 
ኣይነበርኩን. . .። 
እሞ ምንዳይካ ኣዋዲቕካዮ ማለት ድዩ?
-ኖ. . ኣብ ክልቲኡ ተቐርቂረ። ከመይ ገይረ 

ክገድፎ። ሎሚ ጽባሕ ክመጽኣኒ’ዩ እናበልኩ 
ከለኹ፡ ንሱ ኸይመጽአ ኸሎ ብደቀምሓረ 
ውግእ ክንሰምዕን፡ እቶም ኣብ መንደፈራ 
ዝነበሩ ወተሃደራት ሸበድበድ ክብሉን ሓደ 
ዀይኑ። ኣምሓሩ ሃዲሞም መንደፈራ ምስ 
ኣተዉ ድማ፡ ንግዜኡ ጉዳየይ ወንዚፈ፡ ምስ 
ህዝበይ ኣብ ጽርግያ ኽዕንድር ውዒለያ። 
ብታሕጓስ ዝኣክል ፍንጭራዕ በልኩ። ንዓይ 
ድርብ ሓጎስ እዩ ዀይኑለይ። በቲ ሓደ ናጽነት 
ኰይኑ፡ በቲ ኻልእ ድማ ብሎኮታት መንደፈራ 
ናጻ ምስ ኰኑ፡ ‘መን ኢኻ?’ ዝብል ዘይብለይ 
ንኣደይ ከናድያ ዕድል ከም ዝረክብ ኣሚነ። 
ኣደይ፡ ሉና ትኹን ኣነ ኣብ ናይ ሓጎስ 

ህዋህው ኢና ነይርና። ኩላትና ንወጽእ፡ 
በብዝጸናሕናዮ ኣብ ገዛ ንራኸብ፡ መሊስና 
ንኸይድ. . እንታይ’ሞ ክብለካ’የ! ንግዜኡ እቲ 
ጉዳይ ተረሲዑ ፋሉል ዀይንና ነበርና። ምስ 
ሉና ዝያዳ ግዜ ዘሕልፈሉ ዕድል ብምርካበይ 

ድማ፡ ፍቕሪ መሊሱ በርቲዑኒ. . .”  
ክክክክ. . . ገድሊ ከየርከብካሉ ናጽነት 

ዀይኑ?
-ግደፎ’ባ - ተጋደልቲ ምስ ሸጥ ዝበለ 

ዕጥቆምን ጀብጀቦምን ምስ ረኣኹ ከመይ 
ተጣዒሰ መስለካ! ወረ ምስኣቶም ክኸይድ 
ቝሩብ’ዩ ተሪፉኒ።
እንታይ ክትገብር?
-እንድዒ - ተጋዳላይ ምዃን ደስ ኢሉኒ። 

ደሓር ከኣ ሽዑ ንሽዑ ናጽነት ዝኸውን 
ኣይመሰለንን። ግን ከም’ቲ ትፈልጦ ብዙሕ 
ከይጸናሕና ምሉእ ብምሉእ ናጽነት ዀይኑ። 
ድሕሪ ሰሙን ኣቢለ’የ ዓዲ ዓዲ እናከድኩ 
ክሓትት ጀሚረ።
ሉናኸ?
-ከይፈተኹ ገዲፈያ ከይደ። ወለደይ ምስ 

ረኸብኩ ተመሊሰ ክረኽባ’ሞ ‘ሽዑ ሓዲኡ 
ኣሎ’ ኢለ። 
እንታይ ኢልካ ክትሓትት ጀሚርካ? 
-ናይ ዓቕሊ ጽበት’ዩ በጃካ። ‘ቅድሚ 20 

ዓመት፡ ኣብ’ዚ ዓዲ ኪዳነ ዝበሃል ቖልዓ 
ዝነበራ ሰበይቲ ትፈልጡዶ?’ በቲ ኣደይ 
ዝሃበትኒ ሓበሬታ ድማ ‘ሕጽር ኢላ ከደረይቲ’ 
እብሎም። በቃ፡ እዚኣተን እየን እተን ሓበሬታ። 
ገሊኣቶም ‘ንእከለ እስከ ሕተት’ ኢሎም ናብ 
ዓበይቲ ሰባት ይሰድዱኒ። ገሊኣቶም ‘ስማ 
ከይሓዝካ ደኣ ከመይ ኣቢልካ ክትረኽባ’ 
ኢሎም ተስፋ የቝርጹኒ። ኣብ ገለ ድማ 
“ኣይንፈልጥን ወይ ከኣ እንድዒ’ ኢሎም 
የፋንዉኒ። 
ኣብ ሸውዓተ ዓድታት ሓቲተ ኣንፈት ምስ 

ሰኣንኩ፡ ብዘይጭቡጥ ሓበሬታ ክረኽባ ከም 
ዘይክእል ተሰዊጡኒ ተስፋ ቖሪጸ። መወዳእታ 
ዘይብሉ ዓድታት ከመይ ገይረ ብዘይተስፋ 
ክበጽሖ።
ክንደይ ግዜ ወሲዱልካ? 
-ሓንቲ ለይቲ ጥራይ እየ ሓዲረ። እቲ 

ዓድታት ዳርጋ ኹሉ ጥቓ ንጥቓ እዩ። 
ኣብ ዝዀነ ዓዲ ግዜ ኣይወስድን እየ። 
ንኽልተ ወይ ሰለስተ ሰባት ሓቲተ ናብ 
ካልእ እሰግር። ድኻም ጥራይ ምዃኑ ምስ 
ረኣኹ፡ ናብ መንደፈራ ክምለስ’ሞ፡ እንታይ 
ክገብር ከም ዘለኒ ክውስን መሪጸ። ሓቂ ዘረባ 
ድማ ናፍቖትን ሻቕሎትን ናይ ሉና ነይሩኒ። 
ክክክክክክ. . .

ይቕጽልይቕጽል

ራብዓይ ክፋል

ሎሚ ኣብ ERI-TV
ሰዓት  መደብ
12፡00 ሃገራዊ መዝሙር
12፡02 ዘዋሪት ካሜራ 
12፡30 ዜና ትግርኛ
12፡50 ዜና ስፖርት
12፡55 ውድድር ሓፈሻዊ   

          ፍልጠት ቡያ
13፡30 ዜና ዓረብ
13፡45 ዕላል ጥበባት
14፡31 ቴክ ኢንሳይት
15፡11 ፓኖራማ
15፡45 ናትራን  1ይ ክፋል
17፡00 ዜና ትግርኛ                                                                       
17፡18 ካብ ሰነዳት
17፡30 ዜና ዓረብ                                                                            
17፡45 ናትራን 2ይ ክፋል
19፡20 ፊዮሪና
20፡00 ዜና ትግረ
20፡15 ተኸታታሊት ፊልም ዕርፊ
21፡00 ዜና ትግርኛ
21፡25 ተኸታታሊት ፊልም   

          መስተንክር
22፡00 ዜና ዓረብ
22፡15 ሌላ
22፡30 ዜና እንግሊዝ
22፡40 እትመት



ሓዳስ   ኤርትራ

ምልክታምልክታምልክታምልክታ
ናጽነት ደስበለ - ሓበን ገብረኣምላኽ - ሳምራዊት መለስናጽነት ደስበለ - ሓበን ገብረኣምላኽ - ሳምራዊት መለስ

1ይ ቤት-ፍርዲ ዞባ ደቡብ 
ድባርዋ

ት/ዕድመ ፍትሓዊት ዳዊት ተኽለ፡ 
ብሞግዚት ኣዲኣ ለተብርሃን ገብረጽየን 
ገብረእየሱስ ኣቢላ፡ ፍትሓዊት ዳዊት 
ተኽለ ምባል ተሪፉ፡ ፍትሓዊት ተስፋይ 
ተወልደብርሃን ተባሂሉ ይተኣረመለይ 
ስለዝበለት፣ ዝቃወም እንተሎ፡ ን7/6/24 
ኣብ ቤ/ፍ ይቕረብ።

1ይ ቤት-ፍርዲ መንደፈራ

ዓለ ሃይለ ናይዝጊ ምባል ተሪፉ፡ ሰላም 
ሃይለ ናይዝጊ ተባሂሉ ይተኣረመለይ 
ስለዝበለት፣ ዝቃወም እንተሎ፡ ን5/6/24 
ኣብ ቤ/ፍ ይቕረብ።

ወ/ሮ ልያ ገብረእየሱስ ትኩእ ተስፊ፡ 
ኣቦይ ገብረእየሱስ ትኩእ ተስፊ 
ስለዝዓረፈ፡ ንበዓልቲ ቤቱ ወ/ሮ ርግበ 
ሃይለ ዘርኣብሩኽ ናይ መጻምዲ መሰላ 
ይተሓለወላ፡ ኣነ ጥራይ ወራሲት ምዃነይ  
ድማ ይረጋገጸለይ ስለዝበለት፣ ዝቃወም 
እንተሎ፡ ን30/5/24 ኣብ ቤ/ፍ ይቕረብ።

ከሳሲት ወ/ሮ መርሃዊት ገብረመድህን 
ገብረሂወት፡ ተኸሳሲ ኣቶ መሓሪ ኢሳቕ 
ገብረታትዮስ፡ ናይ ሓዳር ክሲ ቀሪቡልካ 
ስለዘሎ፡ ብኣካል ወይ ብሕጋዊ ወኪል 
ን30/5/24 ኣብ ቤ/ፍ ቅረብ።

ወረ/ነፍ ኣብርሀት ተወልደብርሃን 
ሓጎስ፡ ኣቶ ፍረዝጊ ቴድሮስ ክፍሎም፡ 
ሓትነታተይ ወ/ሮ ለተዝጊ ተወልደብርሃን፡ 
ወ/ሮ ታቦቱ ተወልደብርሃን፡ ወ/ሮ 
ለምለም ተወልደብርሃን፡ ንልዕሊ 40 
ዓመታት ደሃይ ስለዘይብለን፡ ህላውነተን 
ክረጋገጸለይ፡ ህላውነት ምስ ዘይርከብ 
ድማ ጥፉኣት ምዃነን ይረጋገጸለይ 
ስለዝበለ፣ ዝቃወም እንተሎ፡ 22/5/24 
ኣብ ቤ/ፍ ይቕረብ።

1ይ ቤት-ፍርዲ ዞ/ደ/
ደቀምሓረ

ወ/ሮ ጻዕዱ ስዩም ኪዳነ፡ በዓል ቤተይ 
ኣፈወርቂ ፍስሃየ ሰንጋል ስለዝተሰወአ፡ 
ንዓይ ናይ መጻምዲ መሰለይ 
ይተሓለወለይ፡ 7 ደቁ ድማ ወረስቲ 
ምዃኖም ይረጋገጸሎም ስለዝበለት፣ 
ዝቃወም እንተሎ፡ ን23/5/24 ኣብ ቤ/ፍ 
ይቕረብ።

ከሳሲት ገነት ኣስፍሃ፡ ተኸሳሲት መኣዛ 
ተኽለሃይማኖት፡ ንገዛ ምልቃቕ ዝምልከት 
ክሲ ቀሪቡልኪ ስለዘሎ፡ ብኣካል ወይ 
ብሕጋዊ ወኪል ን21/5/24 ኣብ ቤ/ፍ 
ቅረቢ።

ከሳሲት ሰላማዊት ኣንጎሶም፡ ተኸሳሲ 
ግርማይ ሃይለ፡ ናይ ሓዳር ክሲ ቀሪቡልካ 
ስለዘሎ፡ ብኣካል ወይ ብሕጋዊ ወኪል 
ን22/5/24 ኣብ ቤ/ፍ ቅረብ።

ኣቶ መሓሪ ኣርኣያ ህብታይ፡ ወለድና 
ኣርኣያ ህብታይን ሮማ ሓረጎትን 
ስለዝዓረፉ፡ ኣነ ምስ 3 ኣሕዋተይ ወረስቲ 
ምዃንና ይረጋገጸልና ስለዝበለ፣ ዝቃወም 
እንተሎ፡ ን23/5/24 ኣብ ቤ/ፍ ይቕረብ።

ወ/ሮ ትርሓስ ሃይለ፡ ተኸሳሲ ኣቶ 
መሓረና በየነ ጉርጃ፡ ናይ ሓዳር ክሲ 
ቀሪቡልካ ስለዘሎ፡ ብኣካል ወይ ብሕጋዊ 
ወኪል ን22/5/24 ኣብ ቤ/ፍ ቅረብ።

ኣነ ኣመልካቲት ኣብ ዞባ ማእከል፡ ዞባ 02 ምም/09 ጎደና ኮረም ቁ/ገኣ 15 
ዝተደኮነ ብቁ/ምስክር ወረቐት 103709 መወከሲ ቁጽሪ 109192/125747 
ግዝያዊ ምስክር ዋንነት ኣባይቲ ከተማ ዝወጾ፡ ብስም ወረስቲ ነፍ/ተስፋይ ኣባይ 
ጋርዛ (መዓሾ ተስፋጋብር+8) ዝተመገበ ገዛ፡ ሰነድ ዋንነት (ሊብሬቶ) ስለዝጠፍኣኒ፣ 
ረኺበዮ ወይ’ውን ብዕዳ ሒዘዮ ብል እንተሃልዩ፡ ብቁ/ቴሌፎን 07131850 ኣብ 
ውሽጢ 30 መዓልታት ደዊሉ የረክበኒ። እንተዘይኮይኑ ግን ካብ ዝምልከቶ 
መተካእታ ክሓትት ምዃነይ እሕብር። 

ወ/ሮ መዓሾ ተስፋጋብር

ኣብ ኣስመራ ዞባ 4 ን/ዞባ 02 ጎደና 715 ሎታ 84 ፓርቸላ D2 ዝርከብ ብስም 
ኣቦይ ነፍ/መሓሪ ካሳ ተስፋጽዮን ብቁ.መለለዪ ንብረት 180817 መወከሲ ቁጽሪ 
141060 ኣብ ኮምሽን ኣባይቲ ዝተመዝገበ ገዛ፡ ናብ ስም ወረስቲ ከነመሓላልፎ 
ስለ ዝደለና፣ ዝቃወም እንተሎ፡ ምልክታ ኣብ ጋዜጣ ሓዳስ ኤርትራ ካብ 
ዝወጸሉ ዕለት ጀሚሩ ኣብ ውሽጢ ሓደ ወርሒ፡ ሕጊ ብዝእዝዞ መሰረት ካብ 
ዝምልከቶ ቤት ፍርዲ ናይ መአገዲ ትእዛዝ ወይ ናይ መወዳእታ ውሳነ ሒዙ፡ 
ናብ ቤ/ጽሕፈት ፓብሊክ ኖታሪን ሃገራዊ ካዳስተርን ይቕረብ። ተቓውሞ 
እንተዘይቀሪቡ ግን ኦሪጂናል ሰነዳትና ኣቕሪብና ጉዳይና ከነፈጽም ምዃንና 
ንሕብር። 

ኣቶ ልዑል መሓሪ ካሳ

ኣነ አመልካቲት ወ/ሮ ኣዜብ ተኸስተ ፍስሃጽዮን ምስ 2 ኣሕዋተይ 1. ወ/ሮ 
ለምለም ተኸስተ ፍስሃጽዮን 2. ወ/ሮ ሓጀር ተኸስተ ፍስሃጽዮን ወረስቲ ናይ 
ኣቦና ነ/ሄር ተኸስተ ፍስሃጽዮን ተስፋገርግሽ ምዃንና ኣብ ኮማዊ ቤት ፍርዲ 
ጎዳይፍን ሰምበልን ኣስመራ ብዕለት 29/07/20215 ኣብ መዝ/ቁ 192/2015 
ውርሻና ኣረጋጊጽና ኢና። ንሕና ወረስቲ ካብ ወላዲና ብውርሲ ዝረኸብናዮ 
ገዛ ኣብ ኮምሽን ኣባይቲ ብስም መዋቲ ወላዲና ብቝጽሪ ምስክር ወረቐት 
109816 መወከሲ ቁጽሪ ድማ 125827/128520 እተመዝገበ ኣለና። ሕጂ 
እምበኣር፡ ነዚ ገዛ ብጽሒት ኣቦና ናብ ስምና ስም ወረስቲ ከነሰጋግሮ ስለ 
ዝደለና፣ ዝቃወም እንተሎ፡ እዚ ምልክታ ኣብ ጋዜጣ ሓዳስ ኤርትራ ካብ 
ዝወጸሉ ዕለት ጀሚሩ ኣብ ውሽጢ ሓደ ወርሒ፡ ሕጊ ብዝእዝዞ መሰረት ካብ 
ዝምልከቶ ቤት ፍርዲ መኣገዲ ትእዛዝ ወይ ናይ መወዳእታ ውሳነ (ይግባይ 
ተባሂሉሉ እንተዀይኑ)  ሒዙ ናብ ቤት ጽሕፈት ፓብሊክ ኖታርን ቤ/ጽ 
ሃገራዊ ካዳስተርን ይቕረብ። ተቓውሞ እንተዘይቀሪቡ ግን ኦርጂናል ሰነዳተይ 
ኣቕሪበ ጉዳየይ ከፈጽም ምዃነይ እሕብር። 

ወ/ሮ ኣዜብ ተኸስተ ፍስሃጽዮን
 ምስ 2 ዝውክለን ኣሕዋተይ

ኣብ ከተማ ኣስመራ ምም/ንኡስ ማ/ከተማ ጎደና ‘ኣርባዕተ ኣስመራ” ቁ.ገዛ 
39 ፕሎት 46 ፓርሰል “B” ፓርሰል ዞን ASP00037590 ክፍልታት ቀንዲ 
5 ሓገዝቲ 2 ክፍሊ፡ ኣብ ቤት ጽሕፈት ካዳስተር ብመለለዪ ቁ.ንብረት 1፡
008184 ብዕለት 21/05/2015 ብስም ዓብደልቃድር መሓመድ ያሲን 
ዝተመዝገበ ዘይንቀሳቐስ ገዛ ንዓይ ስለ ዝሸጥለይ፡ ናብ ስመይ ከመሓላልፎ ስለ 
ደለኹ፣ ዝቃወም እንተሎ፡ ምልክታ ኣብ ጋዜጣ ሓዳስ ኤርትራ ካብ ዝወጻሉ 
ዕለት ጀሚሩ ኣብ ውሽጢ ሓደ ወርሒ፡ ሕጊ ብዝእዝዞ መሰረት ካብ ዝምልከቶ 
ቤት ፍርዲ ናይ መአገዲ ትእዛዝ ወይ ናይ መወዳእታ ውሳነ ሒዙ ናብ ቤት 
ጽሕፈት ፓብሊክ ኖታሪን ቤት ጽሕፈት ሃገራዊ ካዳስተርን ይቕረብ። 

ወ/ሮ ገነት ሰለሙን ገብረስላሴ

ዓቢ ብስራት ካብ ቀለተ ሆቴል

ቀለተ ሆቴል ርሑስ በዓል ፋሲካ፡ ከምኡ’ውን ርሑስ በዓል ቅንያት ናጽነት እናበለ፡ 
ሰናይ ናይ ዕረፍቲ ግዜኹም እናተመነየ ንዓኹም ኮነ ንደቅኹም፡ ንፈተውትኹም 
ኮነ ነዕሩኽትኹም እትዘናግዕሉን እተዕርፉሉን ከምኡ’ውን ንመርዓ ኮነ ንሕጸ 
ንዝተፈላለዩ ግብጃታት፡ ቀለተ ሆቴል ይኹን ምርጫኩም።
ቀለተ ሆቴል ካብ 5 ግንቦት 2024 ስርሑ ከም ዝጀመረ ብዓቢ ብስራት 
ክንሕብረኩም ንፈቱ።

ቴሌ. 07112809
ብድሓን ምጹ

1ይ ቤት-ፍርዲ ዓረዛ

ሰናይ ብርሃነ ገብረስላሰ  ምባል ተሪፉ፡ 
ፍረዝጊ ብርሃነ ገብረስላሰ ተባሂሉ 
ይተኣረመለይ ስለዝበለ፣ ዝቃወም እንተሎ፡ 
ን23/5/24 ኣብ ቤ/ፍ ይቕረብ።

1ይ ቤት-ፍርዲ ዞባ ዓንሰባ 
ዓዲ ተከሌዛን

ወ/ሮ ኣለማ ፍረዝጊ፡ በዓል ቤተይ ሓድጉ 
ገብረመድህን ቀለተ ስለዝዓረፈ፡ ንዓይ ናይ 
መጻምዲ መሰለይ ይተሓለወለይ፡ 7 ደቅና 
ድማ ወረስቲ ምዃኖም ይረጋገጸሎም 
ስለዝበለት፣ ዝቃወም እንተሎ፡ ን16/5/24 
ኣብ ቤ/ፍ ይቕረብ።

ሚካኤል ገብረእየሱስ ገብረክርስቶስ፡ ኣደይ 
ኣስነሳው ገብረክርስቶስ ተኽለሃይማኖት 
ስለዝዓረፈት፡ ኣነ ምስ 2 ኣሕዋተይ 
ወረስቲ ምዃንና ይረጋገጸልና ስለዝበለ፣ 
ዝቃወም እንተሎ፡ ን16/5/24 ኣብ ቤ/ፍ 
ይቕረብ።

1ይ ቤት-ፍርዲ ዞባ ዓንሰባ 
ከረን

ዒዘዲን ገብረቢ ስዒድ ምባል ተሪፉ፡ ዒዘዲን 
ዓብደላ ስዒድ ተባሂሉ ይተኣረመለይ 
ስለዝበለ፣ ዝቃወም እንተሎ፡ ን15/5/24 
ኣብ ቤ/ፍ ይቕረብ።

ወ/ሮ ኣዜብ ስብሃቱ ሚካኤል፡ ኣብ ከተማ 
ከረን ከባቢ 01 ዝርከብ ትካል ቤት 
መሸጣ መድሃኒት ኤርትራ ብስም መዋቲ 
በዓል ቤተይ ነ/ፍ መ/ም ተወልደ ገብረ 
ወልደጋብር ስለዘሎ፡ ብመሰረት ውርሻ 
መረጋገጺ ሰነድ ካብ ስም መዋቲ በዓል 
ቤተይ ናብ ስመይ በዓልቲ ቤቱ ወ/ሮ 
ኣዜብ ስብሃቱ ሚካኤል ይተሓላለፈለይ 
ስለዝበለት፣ ዝቃወም እንተሎ፡ ን15/5/24 
ኣብ ቤ/ፍ ይቕረብ።

1ይ ቤት-ፍርዲ ጸሮና

ከዋኒት በርሀ ምባል ተሪፉ፡ ከዋኒት 
ተስፋኣለም ተወልደብርሃን ተባሂሉ 
ይተኣረመለይ ስለዝበት፣ ዝቃወም 
እንተሎ፡ ን23/5/24 ኣብ ቤ/ፍ ይቕረብ።

1ይ ቤት-ፍርዲ ዞ/ጋ/ባ/
ባረንቱ

ከሳሲት ወ/ሮ ሸዊት ኣብርሃለይ መሓሪ፡
ተኸሳኢ ኣቶ ሙሴ ገብሻ ዓንደ፡ ናይ 
ሓዳር ክሲ ቀሪቡልካ ስለዘሎ፡ ብኣካል 
ወይ ብሕጋዊ ወኪል ን10/5/24 ኣብ 
ቤ/ፍ ቅረብ።

ከሳሲት ወ/ሮ ጸጋ ኣብርሃ ክፍሉ፡ ተኸሳሲ 
ኣቶ ሃብቶም ሰለሙን ሃይለ፡ ናይ ሓዳር 
ክሲ ቀሪቡልካ ስለዘሎ፡ ብኣካል ወይ 
ብሕጋዊ ወኪል ን20/5/24 ኣብ ቤ/ፍ 
ቅረብ።

1ይ ቤት-ፍርዲ ገለብ

ዛህራ መሓመድ ስሌማን ምባል ተሪፉ፡ 
ዛህራ መሓመድ መሰለም ተባሂሉ 
ይተኣረመለይ ስለዝበለት፣ ዝቃወም 
እንተሎ፡ ን14/5/24 ኣብ ቤ/ፍ ይቕረብ።

1ይ ቤት-ፍርዲ ሞልቂ

ወ/ሮ ግደይ ስዩም ደረስ፡ ኣደይ ብዙ 
መደባይ ገብረመስቀል ስለዝዓረፈት፡ ኣነ 
ጥራይ ወራሲታ ምዃነይ ይረጋገጸለይ 
ስለዝበለት፣ ዝቃወም እንተሎ፡ ን29/5/24 
ኣብ ቤ/ፍ ይቕረብ።

1ይ ቤት-ፍርዲ ሻምብቆ

ወ/ሮ መድሃኒት ሽሻይ ዘመንፈስ፡ ኣደይ 
ለተንክኤል ተወልደ በራኺ ስለዝዓረፈት፡ 
ኣነ ጥራይ ወራሲት ምዃነይ ይረጋገጸለይ 
ስለዝበለት፣ ዝቃወም እንተሎ፡ ን15/5/24 
ኣብ ቤ/ፍ ይቕረብ።

1ይ ቤት-ፍርዲ ጎልጅ

ሑመድዲን ሓሰን ዓምዴስ ምባል 
ተሪፉ፡ ሑመድ ሓሰን ዓምዴስ ተባሂሉ 
ይተኣረመለይ ስለዝበለ፣ ዝቃወም እንተሎ፡ 
ን16/5/24 ኣብ ቤ/ፍ ይቕረብ።

1ይ ቤት-ፍርዲ ሽዕብ

ዑስማን ኣድም ኣጀለ ምባል ተሪፉ፡ 
ዑስማን ኣድም መሓመድዓሊ ተባሂሉ 
ይተኣረመለይ ስለዝበለ፣ ዝቃወም እንተሎ፡ 
ን28/5/24 ኣብ ቤ/ፍ ይቕረብ።

ምስጋና

ብዕረፍቲ ሓውና ኣቶ ኢሰያስ ኣብራሃ ጻዕዳ 
ዝተሰመዓና መሪር ሓዘን እናገለጽና፣ ኣብ ከረን 
ዘቃበርኩምና፡ ገዛ ብምምልላስን ብምድዋልን 
ዘጸናናዕኩምና ሕሰም ኣይትርከቡ እናበልና 
ነመስግን።

ኣሕዋቱን ምሉኣት ስድራቤትን

ምስጋና

ብሃንደበታዊ ሞት ኣቦና ኣቶ ጴጥሮስ ንጉሰ ሰቛር 
ዝተሰመዓና መሪር ሓዘን እናገለጽና፣ ኣብ መካነ 
መቓብር ጸጸራት ዘቃበርኩምና፡ ገዛ ብምምልላስን 
ብምድዋልን ዘጸናናዕኩምና ሕሰም ኣይትርከቡ 
እናበልና ነመስግን።

በዓልቲ ቤቱ ወ/ሮ ሰማይነሽ ኣብራሃ
ምስ ደቁን ምሉኣት ስድራቤትን

ሓበሬታ - እዘን ኣብ ላዕሊ ተቐሚጠን ዘለዋ ክልተ ምስጋና፡ ኣብ ናይ ትማሊ 
ሕታምና ብጌጋ ተቐያይረን ስለዝወጽኣ፡ ተኣሪመን ይስነዳ ከምዘለዋ - ምስናይ 
ይቕረታኡ ንሕብር።



ሓዳስ   ኤርትራ

ስፖርትስፖርት
ተስፋልደት መብራህቱተስፋልደት መብራህቱ

ስፖርትስፖርት
መበል 33 ዓመት ቁ.210 2 ግንቦት 2024 - ገጽ 7

ዩኤል ወናኒ ብጫን ቀጠልያን ማልያ ኮይኑኤርትራዊ ተቐዳዳማይ ጀርመናዊት 
ክለብ ባይክ ኤይድ ዩኤል ሃብተኣብ፡ 
ትማሊ ኣብ ዝተኻየደ ካልኣይ መድረኽ 
ዙር በኒን ንናይ ግዜን ናይ ነጥብን 
ማልያታት ተዓዊቱለን።
ኣብዚ ካብ ፓራኩ ፈሊሙ ኣብ ሳቨ 

ዝወደአን 156.4 ኪሎ ሜተር ርሕቀት 
ዝሸፈነን መድረኽ፡ ዩኤል ካብቲ 
ቀዳማይ ዝወጸ ኣልጀሪያዊ ሓምዛ 
ኣማሪ ግዜ ከይከሰረ ሓሙሻይ ተርታ 
ድሕሪ ምሓዙ’ዩ ወናኒ ብጫ ናይ ግዜ 
ማልያን ቀጠልያ ናይ ነጥቢ ማልያን 
ክኸውን በቒዑ።
ክሳብ ምዝዛም እዚ ዓመተ ስፖርት 

ምስ ክለብ ባይክ ኤይድ ኮይኑ ክወዳደር 
ተሰማሚዑ ዘሎ ዩኤል፡ ነዚ ካልኣይ 
መድረኽ ኣብ ሰዓት 39.6 ኪሎ ሜተር 
እናረገጸ’ዩ ንውድድሩ ብ3 ሰዓት፡ 56 
ደቒቕን 50 ካልኢትን ወዲእዎ።
ዝሓለፈ ወርሒ 20 ዓመት ዝመለአ 

ዩኤል፡ ኣብ ናይ ብቕድሚ ትማሊ 

ቀዳማይ መድረኽ ናይዚ ውድድር 
ቀዳማይ ደረጃ ወጺኡ’ኳ እንተነበረ፡ 
ኣካየድቲ ናይቲ ውድድር ግን ኣብ 
ግዜ ቅጽበታዊ ውድድር ቴክኒካዊ ጌጋ 
ፈጺምካ ብምባል ናይ ካልኣይ ደረጃ 
ከም ዝሃብዎ ይፍለጥ። ዋላ’ኳ ኣብዚ 
ቀዳማይ መድረኽ ሒዙወን ዝነበረ 
ማልያታት ክምንጠል እተኸኣለ፡ ኣብዚ 
ናይ ትማሊ መድረኽ ድሕሪ ዘንጸባረቖ 
ብሉጽ ብቕዓትን ውጽኢትን ግን 
ደጊሙ ክመልሰን ክኢሉ ኣሎ።
1.75 ሜተር ቁመትን 61 ኪሎ ግራም 

ክብደትን ዝውንን ተቐዳዳማይ ዩኤል 
ሃብተኣብ፡ ዝሓለፈ ወርሒ ኣብ ቱርኪ 
ኣብ ዝተኻየደ ዙር ‘መርሲን’ ማልያ 
ኣንበሳ ዓቐብ ከም ዝወሰደ ኣይርሳዕን። 
ኣብ ወርሒ ለካቲት’ውን ኣብ ዙር 
ርዋንዳ ክሳብ ራብዓይ መድረኽ ነዛ 
ማልያ ወድዩዋ ነይሩ’ዩ።

ብዓለምለኻዊ ማሕበር ቅድድም 
ብሽክለታ ናይ 2.2 መለክዒ ዝወሃቦ 

ዙር በኒን፡ ሎሚ ጎልጎል ብዝዓብለሎ 
ናይ 113.8 ኪሎ ሜተር ሳልሳይ 

መድረኽ ቀጺሉ ክውዕል’ዩ። እዚ 
ውድድር ድሕሪ ጽባሕ ቀዳም 
ብዝካየድ ሓሙሻይን ናይ መወዳእታን 
መድረኽ’ዩ ክዛዘም።

ጋንታ ማይተመናይ ሓገዝ ረኺባ
ጋንታ ማይተመናይ፡ ካብ ዋና 

“ኣምባሳደር ሬስቶራንት ዲሲ” ሰላሳን 
ትሽዓተን ቱታ ብሓገዝ ረኺባ። ወነንቲ 
ቤት ምግቢ ኣምባሳደር ዋሽንተን ዲሲ 
ዝኾኑ ኣቶ ሮምሰገድ ተኽልዝግን ወ/ሮ 
ሰላም ሓጎስን፡ ካብቶም ብሞራልን ንዋትን 
ንክለብ ማይተመናይ ክድግፉ ዝጸንሑ 
ግዱሳት ዜጋታት እዮም። 
ኣብቲ ዝሓለፈ ሰሙን ኣብ ሰዓታት 

ድሕሪ ቐትሪ፡ ኣብ ስታድዮም ኣስመራ 
ዝተኻየደ ስነ ስርዓት ምርኽኻብ፡ ኣቶ 
ፍስሃየ ተኽልዝጊ፡ ኣቶ ሳህለ ተኽልዝጊ፡ 
ኣቶ ፍጹም ሃይለን ይትባረኽ ገብራይን ነቲ 

መደብ ጸወታ
ሎሚሎሚ

ፕሪመር ሊግፕሪመር ሊግ
ቸልሲ ምስ ቶተንሃም 9፡30 ምሸት
ዩሮፕያን ሊግ (ፍርቂ ፍጻመ) 

10፡00 ምሸት
ማርሴ ምስ ኣታላንታ

ሮማ ምስ ባየር ለቨርኩሰን

ደሃይ ኤርትራውያን ኣትለታት
ኤርትራዊ ኦሎምፒካዊ ኣትለት ዕቝበ 

ክብሮም፡ ዝሓለፈ ሰንበት ኣብ ጀርመን ኣብ 
ዝተኻየደ ሃምበርግ ማራቶን ሻዱሻይ ተርታ 
ሒዙ ውድድሩ ፈጺሙ። ኦሎምፒካዊ 
ኣትለት ዕቝበ ክብሮም፡ ኣብዚ ውድድር 
ን42 ኪሎ ሜተር ብ2 ሰዓት 6 ደቒቕን 
50 ካልኢትን ብምውዳእ’ዩ ምስ ቀዳሞት 
ሽዱሽተ ብሉጻት ኣትለታት ኮይኑ ጸወታኡ 
ዛዚሙ። እዚ ኦሎምፒካዊ ኣትለት ዕቝበ 
ክብሮም ኣብ ሃምበርግ ማራቶን ሃሪሙዎ 
ዘሎ ሰዓት፡ ኣብዚ ዓመት ብኤርትራውያን 
ኣትለታት ካብ ዝተመዝገበ ግዜ ካልኣይ 
ዝቐልጠፈ ሰዓት ኮይኑ ኣብ ሰነድ ሃገራዊ 
ፈደረሽን ኣትለቲክስ ኤርትራ ተመዝጊቡ 
ኣሎ። ኣብ 2015 ኣብ በይጂን ቻይና ኣብ 
ዝተኻየደ ሻምፕዮን ኣትለቲክስ ዓለም ኣብ 
ማራቶን ንኤርትራ ወርቂ መዳልያ ዘምጸኣላ 
ኦሎምፒካዊ ኣትለት ግርማይ ገብረስላሴ፡ ኣብ 
ወርሒ ለካቲት ናይዚ ዓመት ኣብ ስጳኛ ኣብ 
ዝተኻየደ ሰቪያ ማራቶን ውድድሩ ብ2 
ሰዓት 6 ደቒቕን 48 ካልኢትን ብምዝዛም 
ናይ ኤርትራ ናይዚ ዓመት ናይ ማራቶን 
ዝቐልጠፈ ሰዓት ከም ዘመዝገበ ኣይርሳዕን። 
በዚ ከኣ ኦሎምፒካውያን ኣትለታት ግርማይ 
ገብረስላሴን ዕቝበ ክብሮምን ኣብዚ ዓመት 
እቲ ዝቐልጠፈ ናይ ማራቶን ሰዓት ዝሃረሙ 
ኤርትራውያን ኣትለታት ኮይኖም ኣለዉ።
ኦሎምፒካዊ ኣትለት ዕቝበ ክብሮም፡ 

ኣብዚ ሓያል ውድድር ምንባሩ ዝተገልጸሉ 
ሃምበርግ ማራቶን ዝሃረሞ ሰዓት ናይ ውልቁ 
ሳልሳይ ዝቐልጠፈ ሰዓት ምዃኑ’ዮም 
ሰነዳት ሃገራዊ ፈደረሽን ኣትለቲክስ ኤርትራ 
ዘረድኡ። እዚ ኣትለት፡ ዝሓለፈ ዓመት 
ኣብ ስጳኛ ኣብ ዝተኻየደ ባርሰሎና ማራቶን 
ን42 ኪሎሜተር ብ2 ሰዓት 5 ደቒቕን 
51 ካልኢትን ብምውዳእ ናይ ውልቁ 
ዝበለጸ ሰዓት ክሃርም ከሎ፡ ኣብ እዋኑ ከኣ 
ሃገራዊ ክብረወሰን ማራቶን ኤርትራ ኮይኑ 
ተመዝጊቡሉ ነይሩ’ዩ። ኣትለት ዕቝበ ኣብ 
2020 እውን ኣብ ቫለንሽያ ማራቶን 2 ሰዓት፡ 
5 ደቒቕን 53 ካልኢትን ግዜ ኣመዝጊቡ 
ከም ዝነበረ ኣይርሳዕን። እዚ ኣትለት፡ ክልተ 
እዋን ንውድድራት ማራቶን  ብ2 ሰዓትን 
5 ደቒቕን ክውደኦ ብምኽኣሉ ኸኣ ካብ 
ዝተፈላለዩ ፈላጣት ዓውዲ ኣትለቲክስ ናእዳ 
ረኺቡ’ዩ። 
ኦሎምፒካዊ ኣትለት ዕቝበ ክብሮም፡ ኣብ 

ዝሓለፉ ቀረባ ዓመታት ኣብ ውድድር 
ማራቶን ብሉጽ ውጽኢት ከመዝግቡ ካብ 
ዝጸንሑ ኤርትራውያን ኣትለታት ምዃኑ 
ኣይዝንጋዕን። ንሱ ቅድሚ ክልተ ዓመት ኣብ 
ኦስትርያ ኣብ ዝተኻየደ ውድድር ማራቶን 
ሳልሳይ ደረጃ ብምሓዝ ተሸላሚ ነሓስ 
መዳልያ ኮይኑ ነይሩ’ዩ። እዚ ኣትለት በቲ 
ዝሓለፈ ዓመት ኣብ ባርሰሎና ዘመዝገቦ ናይ 
2፡05፡53 ግዜ ከምኡ’ውን በዚ ዝሓለፈ ሰንበት 
ኣብ ሃምበርግ ማራቶን ዝሃረሞ 2፡06፡50 ሰዓትን፡ 
ድሕሪ ሰለስተ ኣዋርሕ ኣብ ከተማ ፓሪስ 
ፈረንሳ ኣብ ዝእንገድ ውድድር ኦሎምፒክ 
ከሳትፎ ዝኽእል ሚኒማ ረኺቡ ኣሎ። (ሃገራዊ 
ፈደረሽን ኣትለቲክስ ኤርትራ ኣውጺእዎ 
ብዘሎ መምረጺ ኣባላት ሃገራዊት ጋንታ 
ኤርትራ ምስ ቀዳሞት 4 ብሉጻት ኣትለታት 
እንተ ደኣ ተሰሪዑ።) ኦሎምፒካዊ ኣትለት 

ስፖርታዊ ልብሲ ንሓለፍትን ኣካየደትን 
ክለብ ማይተመናይ ኣረኪቦሞም።
ኣብቲ ናይ ምርኽኻብ ስነ ስርዓት 

ዝተረኽበ ኣቦ መንበር ኮሚተ ጋንታ 
ማይተመናይ ኣቶ ኣለምሰገድ 
ተስፋሚካኤል፡ “ኣቶ ሮምሰገድ (ምስ 
በዓልቲ ቤቱ) ዝወሰዶ ተበግሶ ኣዝዩ 
ዝድነቕን ክምስገን ዝግብኦን እዩ። 
ንዅሎም’ቶም ንክለብ ማይተመናይ 
ዝድግፉ ዘለዉ ግዱሳት መተዓብይቲ 
ወኪለ ኣመስግኖ” ክብል ኣመስጊኑ።
ዓላሚ ጋንታ ማይተመናይ ኣቶ ዮናስ 

ምሕረትኣብ (ፋፋ) ብወገኑ፡ “ንሕና 

ብመተዓብይትና ኵሉ ግዜ ንተኣማመንን 
ንሕበንን ኢና። ሳላኦም ከኣ ኣብዚ ደረጃ 
በጺሕና። ናይ ሮምሰገድን ናይ ሰላም 
ሓጎስን ተበግሶ ሓደ ናይቲ ብዙሕ ኣብነት 
እዩ። ተጻወትትና ጽቡቕን ምዕቡልን ቱታ 
ክለብሱ ክኢሎም። ንመተዓብይትና ኵሉ 
ግዜ ኢና ነመስግኖም” ብምባል ሓጎሱ 
ብሓበን ገሊጹ።

ዕቝበ ክብሮም ኣብ 2021 ኣብ 
ቶክዮ ኣብ ዝተኣንገደ ውድድራት 
ኦሎምፒክ ከምኡ’ውን ኣብ 2022 
ኣብ ኦሪጎን ሕቡራት መንግስታት 
ኣመሪካ ኣብ 2023 ከኣ ኣብ 
ቡዳፐስት ሃንጋሪ ኣብ ዝተኻየደ 
ሻምፕዮን ኣትለቲክስ ዓለም ማልያ 
ሃገራዊት ጋንታ ኣትለቲክስ ኤርትራ 
ወድዩ ከም ዝተወዳደረ ይፍለጥ።
እዚ ከምዚ’ሉ እንከሎ፡ 

ኤርትራውያን ኣትለታት ፔትሮ 
ማሞ፡ መድሃኔ ኣብረሃምን ክብሮም 
ገብረእግዚኣብሄርን ሰንበት 5 ግንቦት ኣብ 
ስዊዘርላንድ ኣብ ዝካየድ ጀነቭ ማራቶን 
ክወዳደሩ ምዃኖም ወግዓዊ መርበብ 
ሓበሬታ ናይቲ ውድድር ብዝዘርገሖ ዝርዝር 
ተወዳደርቲ ኣትለታት ክፍለጥ ተኻኢሉ 
ኣሎ። 
ሓደ ካብ ምኩራት ኤርትራውያን 

ኣትለታት ምዃኑ ዝእመነሉ ፔትሮ ማሞ፡ 
ዝሓለፈ ዓመት ኣብዚ ውድድር ካልኣይ 
ተርታ ሒዙ ውድድሩ ብምውድኡ ተሸላሚ 
ብሩር መዳልያ ኮይኑ ምንባሩ ኣይርሳዕን። በዚ 
ከኣ እዚ ኣትለት፡ ኣብዚ ናይ ሰንበት ውድድር 
ሓደ ካብ ተጠመትቲ ኣትለታት ክኸውን 
በቒዑ ኣሎ። ኣትለት ፔትሮ ማሞ ኣብ ናይ ጎቦ 
ውድድር ብደረጃ ዓለም ጽቡቕ ስም ዘለዎ 
ኣትለት’ዩ። ንሱ ኣቐዲሙ ኣብ ሻምፕዮን ጉያ 
ጎቦ ዓለም ብተደጋጋሚ ወርቂ መዳልያ ናብ 
ሃገሩ ኣምጺኡ’ዩ። ካብ ዝሓለፈ ቀረባ ዓመታት 
ኣትሒዙ ኣብ ውድድር ማራቶን ክነጥፍ 
ድሕሪ ምጅማሩ ከኣ ኣተባባዒ ውጽኢት 
ኣብ ምምዝጋብ’ዩ ዝርከብ ዘሎ። ምስ ናይ 
ሚኒስትሪ ምክልኻል ክለብ ደንደን ኮይኑ ናይ 
ውሽጢ ሃገር ውድድራት ዘካይድ ኣትለት 

ፔትሮ ማሞ፡ ዝሓለፈ ዓመት ኣብ ፖላንድ 
ኣብ ዝተኻየደ ውድድር ማራቶን ወርቂ 
መዳልያ ዓቲሩ’ዩ። ብዘይካ’ዚ ኣብ ወርሒ 
ለካቲት ናይዚ ዓመት ኣብ ሰቪያ ማራቶን 
ተወዳዲሩ ናይ ውልቁ ናይዚ ርሕቀት ዝበለጸ 
ሰዓት ብምህራም ኣብ ፓሪስ ኦሎምፒክ 
ከእትዎ ዝኽእል ሚኒማ ኣመዝጊቡ’ዩ። ኣብዚ 
ናይ ሰንበት ውድድር ከኣ ብሉጽ ውጽኢት 
ብምምዝጋብ ናይ ውልቁ ዝበለጸ ሰዓት 
ከመዝግብ ልዑል ትጽቢት ኣሎ። 
ካልእ ኣብዚ ውድድር ኣብ ጎኒ ምኩራት 

ደቂ ሃገሩ ኮይኑ ዝወዳደር ኣትለት መድሃኔ 
ኣብረሃም እዩ። እዚ ኣትለት፡ ሰንበት ናይዚ 
ዓመት ካልኣይ ናይ ማራቶን ውድድሩ’ዩ 
ከካይድ። ንሱ ኣብ ወርሒ ለካቲት ኣብ 

ስጳኛ ኣብ ዝተኻየደ ካስቴሎ ማራቶን ሳልሳይ 
ደረጃ ብምሓዝ ነሓስ መዳልያ ከም ዝወሰደ 
ኣይርሳዕን። ብዘይካ’ዚ፡ ዝሓለፈ ዓመት’ውን 
ኣብ ቻይና ኣብ ዝተኻየደ ውድድር ማራቶን 
ብተመሳሳሊ ተሸላሚ ነሓስ መዳልያ ኮይኑ 
ውድድሩ ከም ዝወደአ ሰነዳት ሃገራዊ 
ፈደረሽን ኣትለቲክስ ኤርትራ የረድኡ። 
ኣብዚ ናይ ሰንበት ውድድር ከኣ ምስ 
ምኩራት ኤርትራውያን ኣትለታት ኮይኑ 
ብሉጽ ሰዓት ከመዝግብ ድሉው ከም ዘሎ 
ይግለጽ።
ኦሎምፒካዊ ኣትለት ክብሮም 

ገብረእግዚኣብሄር እውን ኣብዚ ውድድር 
ብሉጽ ውጽኢት ናይ ምምዝጋብ 
ልዑል ተኽእሎ ዘለዎ ኣትለት’ዩ። እዚ 
ኣትለት፡ ሰንበት ናይዚ ዓመት ካልኣይ 
ናይ ማራቶን ውድድሩ’ዩ ከካይድ። ንሱ 
ብ25 ለካቲት ናይዚ ዓመት ኣብ ስጳኛ 
ኣብ ዝተኻየደ ካስቴሎ ማራቶን ነቲ 
ካልኣይ ዝወጸ ኣትለት ብልዕሊ 7 ደቓይቕ 
ብምቕዳም ወርቂ መዳልያ ከም ዝዓተረ 
ኣይርሳዕን። ኦሎምፒካዊ ኣትለት ክብሮም 
ገብረእግዚኣብሄር ኣብዚ ውድድር ዝሃረሞ 
2 ሰዓት 7 ደቒቕን 25 ካልኢትን 

ናይቲ መወዳደሪ ቦታ ክብረወሰን ኮይኑ’ዩ 
ተመዝዝጊቡ ዘሎ። ብዘይካ’ዚ፡ ናይ ውልቁ 
ዝበለጸ ናይ ማራቶን ሰዓት ክኸውን ከሎ፡ 
ንውድድር ኦሎምፒክ ፓሪስ’ውን ከእትዎ 
ይኽእል’ዩ። እዚ ኣትለት፡ ሰንበት ንፈለማ 
ግዜኡ ኣይኮነን ኣብ ጀነቫ ማራቶን ዝሳተፍ 
ዘሎ። ዝሓለፈ ዓመት ኣብዚ ውድድር 
ሓሙሻይ ተርታ ሒዙ ነይሩ’ዩ። ኣትለት 
ክብሮም ኣብዚ ዓመት ምስ ዝኽሪ 
ስርሒት ፈንቅል ተኣሳሲሩ ኣብ ዝተኻየደ 
ናይ ምብራቕ ኣፍሪቃ ውድድር ፍርቂ 
ማራቶን፡ ተሸላሚ ብሩር መዳልያ ኮይኑ ከም 
ዝነበረ ዝፍለጥ ኮይኑ፡ ኣብ ግጥማት መላእ 
ኣፍሪቃ ድማ ኣብ ተመሳሳሊ ርሕቀት ምስ 
ቀድሞት 10 ብሉጻት ኣትለታት ኮይኑ 
ውድድሩ ወዲኡ ነይሩ’ዩ።



ሓዳስ   ኤርትራ

 ተረኛ ፋርማሲ ተረኛ ፋርማሲ ጎደና ቁ.ስልኪ 
ጎደና 195፡ 6 ከባቢ ባሕቲ መስከረም፡ ጎኒ ቤት መግቢ ሊባኖስ 110740

ዕለትዕለት

ኣብ ከተማ ኒው-ዮርክ፡ 
ንፍልስጤማውያን ዘለዎም ደገፍ 
ዝገለጹን፡ እስራኤል ኣብ ወሽመጥ ቓዛ 
ንእተካይዶ ዘላ ናይ ኣልማማ ደብዳብ 
ዝተቓወሙን ሰባት፡ ኣብ ትሕቲ ቀይዲ 
ከምዝኣተዉ ተቓሊሑ።
ፖሊስ፡ ነቶም ሰላማዊ ሰልፊ ዘካየዱ 

ብዓሰርተታት ዝቑጸሩ ሰባት ኣብ 
ትሕቲ ቀይዲ ንምእታዉ - ነታ ኣብ 
ከተማ ኒው-ዮርክ ትርከብ ‘ዩኒቨርስቲ 
ኮሎምብያ’ ከምዝወረሩ እዩ ዝሕበር 

ዘሎ።
ኣብ ዩኒቨርሲቲ ኮሎምብያ ብኣማኢት 

ዝቚጸሩ ፖሊስ ተዋፊሮም ከምዝርከቡ 
ዝጠቐሰ ምንጪ፡ ተመሃሮ ኣብ ውሽጢ 
እቲ ቀጽሪ ክሳብ ቴንዳታት ተኺሎም 
ተቓውሞኦም ይቕጽሉ ከምዘለዉ 
ይሕብር።
እቶም ሰልፊናኛታት ተቓውሞኦም 

ኣብ ኣካዳምያዊ ህንጻታት የካይድዎ 
ከምዘለዉ ዝጠቐሰት ፕረዚደንት 
‘ዩኒቨርስቲ ኮሎምብያ’ ሚኖች ሳቪች 

ብወገና፡ ኣብ’ቲ ዩኒቨርስቲ ጎነጽ ከየካይዱ 
- ኣባላት ጸጥታ ክሳብ 17 ግንቦት 
ኣብ’ቲ ቀጽሪ ክጸንሑ ተማሕጺና ኣላ።
እስራኤል ኣብ ወሽመጥ ቓዛ 

ብእተካይዶ ዘላ ደብዳብ ናይ ዝሞቱ 
ፍልስጤማውያን ብዝሒ፡ ናብ ልዕሊ 
33 ሽሕ ክብ ኢሉ ኣብ ዘለወሉ እዋን፡ 
ኣብ ብዙሓት ሃገራት ብዓሰርተታት 
ኣሽሓት ዝቑጸሩ ሰባት፡ ኣብ ጽርግያታት 
ወጺኦም ቁጠዐኦም ኣንጻር’ቲ ደብዳብ 
ይገልጹ ከምዘለዉ ጸብጻባት የረድኡ።

ኣመሪካ - ደብዳብ እስራኤል ኣብ ልዕሊ ፍልስጤማውያን ዝተቓወሙ ይቕየዱ

ዜና ወጻኢዜና ወጻኢዜና ወጻኢዜና ወጻኢ
ሚርያም ኣብርሃምሚርያም ኣብርሃም

ኬንያ - ብሓደጋ ዕልቕልቕ ደሃይ ዘጥፍኡ ሰባት 
ንምርካብ ጻዕሪታት ይካየድ

ኣብ  ከተማ ማይ-ማሂዩ - ኬንያ፡ 
ዝናብ ብዘስዓቦ ዕልቕልቕ ሓንቲ ዲጋ 
ብምፍራሳ ልዕሊ 84 ሰባት ደሃዮም 
ከምዝጠፍአ፡ ተቐማጦን ኣባላት ሲቪላዊ 
ድሕነት እታ ሃገር - ንምርካቦም ሰፊሕ 
ወፍሪ የካይዱ ከምዘለዉ ተፈሊጡ።
ኣብ ዝሓለፈ ቀረባ መዓልታት 

ብዝተኸስተ ብርቱዕ ዕልቕልቕ ጥራይ፡ 
ልዕሊ 46 ሰባት ሞይቶም ከምዘለው 
ዝጠቐሱ ሰብ-መዚ ኬንያ፡ ከቢድ ንዋታዊ 
ክሳራ’ውን ከምዝወረደ ኣመልኪቶም።
ማይ -ማሂዩ፡ ሕልፊ ካልኦት ከባቢታት 

እታ ዝያዳ ብኣሉታ ዝተጸልወት ከተማ 
ምዃና ዝጠቐሱ ጸብጻባት፡ ሓያሎ 

ኣባይታ በቲ ውሕጅ ካብ መሰረቶም 
ተደፊኦም ከምእትወስዱ ገሊጾም።
ካብ’ቶም ዛጊት ሬሳታቶም ተረኺቡ 

ዘሎ ግዳያት፡ እቶም 17 ህጻናት 
ምዃኖም ዝሓበሩ ሰብ-መዚ ሲቪላዊ 
ድሕነት ኬንያ፡ እቲ ክስተት ኣብ ናይ 
ስራሕ ተመኩሮም ካብ ዘጋጠሞም 
ተመሳሳሊ ሓደጋታት እቲ ዝኸፍአ 
ምዃኑ ኣረዲኦም።
ካብ ዝሓለፈ ወርሒ መጋቢት 

ኣትሒዙ ኣብ ኬንያ ዝወቅዕ ዘሎ 
ብርቱዕ ዝናብ ብዘስዓቦ ሓደጋታት 
ዕልቕልቕ፡ ብውሕዱ 169 ሰባት 
ሞይቶም ከምዘለዉ ጸብጻባት ይሕብሩ።
በቲ ባህርያዊ ሓደጋ፡ ልዕሊ 185 ሽሕ 

ሰባት ካብ ኣባይቶም ተመዛቢሎም 
ከምዘለዉ እውን እቶም ጸብጻባት 
የገንዝቡ።
ኣብ ዝመጽእ ቀረባ መዓልታት’ውን 

ኣብታ ሃገር ተወሳኺ ብርቱዕ ዝናብ 
ክሃርም ከምዝኽእል ክኢላታት 
ሜትሮሎጂ ድሕሪ ምሕባሮም፡ ኣብያተ-
ትምህርቲ ንግዜኡ ተዓጽየን ክጸንሓ 
መንግስቲ ኬንያ መምርሒ ሂቡ ኣሎ።
 ኣብ ጎረባብቲ ኬንያ ዝኾና ሃገራት 

ታንዛንያን ብሩንዲን እውን፡ ብርቱዕ 
ዝናብ ብሰንኪ ዘስዓቦ ሓደጋታት 
ዕልቕልቕ፡ ከቢድ ንዋታዊ ክሳራ 
ክወርድ እንከሎ - ብኣማኢት ዝቑጸሩ 
ሰባት ከምዝሞቱ ተሓቢሩ።

‘ትካል ማይክሮሶፍት’ ኣብ ኢንዶነዥያ 1.7 ቢልዮን ዶላር ኣውፊሩትካል ማይክሮሶፍት፡ ኣብ ኢንዶነዥያ 
ኣብ ምምዕባል ሰብ-ሰርሖ ብልሒ 
(ኣርቲፊሻል ኢንተሊጀንስ) ዝውዕል ልዕሊ 
1.7 ቢልዮን ዶላር ከምዘዋፈረ ተቓሊሑ።
በቲ ወጺኡ ዘሎ መደብ መሰረት፡ 

ትካል ማይክሮሶፍት ኣብ ኢንዶነዥያ 
ኣብ ተጠቃምነት ሰብ-ዝሰርሖ ብልሒ 
ዘተኮረ ትምህርቲ፡ ንልዕሊ 840 ሽሕ ሰባት 
ከምዝህብ እውን ተፈሊጡ።
እዚ፡ ኣብ ምምዕባል ዘመናዊ ቴክኖሎጂ 

ናይ’ታ ሃገር ዓቢ ተራ ከምዝህልዎ እዮም 
ብዙሓት ክኢላታት ዝሕብሩ ዘለዉ። 

ትካል ማይክሮሶፍት ኣብ ኢንዶነዥያ 
ኣዋፊርዎ ዘሎ መጠን ገንዘብ፡ ኣብ 
ዝሓለፋ 30 ዓመታት፡ ኣብታ ኤስያዊት 
ሃገር ካብ ዘካየዶ ወፍሪ እቲ ዝዓበየ ምዃኑ 
ጸብጻባት የረድኡ።
ሰብ-ሰርሖ ብልሒ (ኣርተፊሻል 

ኢንተሊጀንስ)፡ ንልዕሊ 40 ሚእታዊት 
ካብ ዕድላት ሽቕለት ኣብ ሓደጋ 
የውድቕ ከምዘሎ፡ ዓለም-ለኻዊ ማዕከን 
ገንዘብ ከጠንቅቕ ጸኒሑ ኣሎ።

ካብ ግዜ ናብ ግዜ እናማዕበለ ዝኸይድ 
ዘሎ ዘመናዊ ሰብ-ሰርሖ ብልሒ፡ ብከም’ዚ 
ዘለዎ ኣካዪዳ እንተደኣ ቀጺሉ፡ ንዝበዝሐ 
ብሰባት ክዕየ ዝኽእል ስራሓት ክዓምሞ 
ብምዃኑ - ሽቕለት ኣልቦነት ክበዝሕ 
ግድነት እዩ።
ነዚ ንምቁጽጻር ብዙሓት ሃገራት፡ ነቲ 

ዝማዕበለ ሰብ-ሰርሖ ብልሒ - ብሃገራዊ 
መለክዒታተን ገይረን ክቆጻጸራኦ ይፍትና 
ምህላወን ጸብጻባት የመልክቱ።

ቻይና - ጽርግያ ብምፍራሱ ልዕሊ 19 ሰባት ሞይቶም
ኣብ ደቡባዊ ክፋል ቻይና፡ ዓቢ ጽርግያ 

ብምፍራሱ - ልዕሊ 19 ሰባት ከምዝሞቱን፡ 
ካልኦት ልዕሊ 30 ሰባት ብከቢድ ቆሲሎም 
ኣብ ሕክምና ይእለዩ ከምዘለዉን ማዕከናት 
ዜና ኣቃሊሐን። 
በቲ ኣብ ዞባ ጓንጆንግ ዝተኸስተ ሓደጋ፡ 

ኣብ 18 ተሽከርከርቲ ዝነበሩ ሓያሎ 
ሰባት - በቲ ዝፈረሰ ጽርግያ ተዓጊቶም 
ምህላዎምን፡ ካብን ናብን ዝካየድ 
ቁጠባውን ንግዳዊን ንጥፈታት ተሰናኺሉ 
ከምዘሎን  ተፈሊጡ። 

ልዕሊ 500 ኣባላት ሲቪላዊ ድሕነት 
ቻይና፡ ናብ’ቲ ቦታ ተላኢኾም ቅልጡፍ 
ናይ ድሕነት ሓገዝ ይገብሩ ከምዘለዉ፡ 
እንተዀነ - ቁጽሪ ምውታት ክዛይድ 
ከምዝኽእል ሰብ-መዚ ቻይና ገሊጾም።
ዛጊት ጠንቂ ምፍራስ ናይ’ቲ ዓቢ 

መስመር እንታይ ምዃኑ ከምዘይተፈልጠ 
ዝጠቐሱ ጸብጻባት፡ ኣብ’ቲ ጉዳይ 
መርመራታት ይካየድ ከምዘሎ ይገልጹ።
ዞባ ጓንጆንግ ኣብ’ዚ ቅንያት’ዚ፡ ብሰንኪ 

ክሊማዊ ለውጢ ብብርቱዕ ሓደጋታት 

ዕልቕልቕን ሓያል ህቦብላዊ ንፋስን 
ትጥቃዕ ከምዘላ እዮም ጸብጻባት ዘረድኡ።

ኢንዶነዥያ - እሳተ-ጎመራ ‘ጎቦ ርዋንግ’ ሕጂ’ውን ነቲጒ
ኣብ ደሴት ታጉላንዳግ-ኢንዶነዥያ 

ዝርከብ እሳተ-ጎመራ ‘ጎቦ ርዋንግ’፡ 
ንራብዓይ ግዚኡ ከምዝነቶገ ማዕከናት 
ዜና’ታ ሃገር ኣቃሊሐን።
በቲ ካብ መጀመርያ ናይታ ዝሓለፈት 

ወርሒ ኣትሒዙ ብተደጋጋሚ ዝነቱግ 
ዘሎ እሳተ-ጎመራ፡ ኣስታት 5 ኪ.ሜ ቁመት 
ዘለዎ ርሱን ትኪን ሓሙዂሽትን፡ ናብ 
ሰማይ ከምዝዓረገ ናይ ዓይኒ መሰኻኽር 
ገሊጾም።
ብሰንኩ፡ ኣብ ኢንዶነዥያ ዝርከባ 7 

መዓርፎ ነፈርቲ ተዓጽየን ከምዘለዋን፡ ዛጊት 
ቁጽሮም ብንጹር ዘይተገልጸ በረራታት 
ከምእተሰረዙን ተገሊጹ።
እቲ እሳተ-ጎመራ ኣብ ዝነተጎሉ ከባቢ 

ሱናሚ ከየስዕብ፡ ዜጋታት ጥንቃቐታቶም 
ከሐይሉ ክኢላታት ሜትሮሎጂ’ታ ሃገር 
ድሕሪ ምጽዋዖም፡ ብኣሽሓት ዝቑጸሩ 
ነበርቲ ‘ደሴት-ታጉላንዳግ’፡ ካብ ኣባይቶም 

ከምዝገዓዙ ተፈሊጡ።
እቲ ባህርያዊ ሓደጋ፡ በቲ ኣብ ዝሓለፋ 

ቀረባ መዓልታት ኣብታ ደሴታዊት ሃገር 
ዘጋጠመ ሓደጋ ምንቅጥቃጥ ምድሪ 
ከምዝጎሃረ እዩ ተገሊጹ።
‘ጎቦ ርዋንግ’፡ ኣብ ደሴት ታጉላንዳግ 

ናይ ኢንዶነዥያ ዝርከብ ዝነውሐ ጎቦ 

ኮይኑ፡ ካብ ጽፍሒ ባሕሪ ኣስታት 725 
ሜትሮ ቁመት ኣለዎ።
ኣስታት 270 ሚልዮን ህዝቢ ዘለዋ 

ኢንዶነዥያ፡ ብሰንኪ ዘለዋ ጂኦግራፊካዊ 
ኣቀማምጣ፡ ሓንቲ ካብ’ተን ቀዳሞት 
ንሓደጋ ምንቅጥቃጥ ምድሪ ዝተቓልዓ 
ሃገራ ምዃና ጸብጻባት ይሕብሩ።

